
2016 váldočuoggát  
(seamma áigodat 2015)

•	 Jahkeboađus: 1 253 milj. kruvnna (872 milj. kruvnna).

•	 Iežaskapitáladienas (konsearnas): 12,0 % (9,1 %).

•	 Boađus juohke iežaskapitáladuođaštusa nammii  

(konsearnas): 5,82 kr (4,11 kr).

•	 Hui buorre dábálaš báŋkodoaibma mas boađus ovdal massima lea 1 274 milj. 

kruvnna (1 119 milj. kruvnna), go váldá vuhtii nuppástuhttingoluid.

•	 Ruđalaš investeremiid netto boađut: 509 milj. kruvnna (249 milj. kruvnna).

•	 Loatnajuolludanvahágat: 213 milj. kruvnna (200 milj. kruvnna). 

•	 Loatnajuolludanlassáneapmi maŋimuš 12 mánu: 8,9 % (4,0 %)  

dása gullet gaskkustanloanat.

•	 Duksalassáneapmi maŋimuš 12 mánu: 12,0 % (5,1 %).

•	 Duksavuođustus: 76,1 % (75,1 %).

•	 Buhtes vuođđokapitálavuođustus konsearnas: 15,0 % (13,9 %).

•	 Várrejuvvon vuoitu: 3,45 kruvnna (2,00 kruvnna).

Davvinorgga ekonomiijain manná bures, ja konsearna 2016 dienas 

lea hui buorre. Konsearna lea dahkan máŋggaid strategalaš bargguid 

maŋimuš jagiid, dása gullet:

•	 Sakka nannen iežaskapitála ja soliditehta; masá duppalastán  

konsearna iežaskapitála maŋimuš 6 jagis.  

Konsearna soliditehtamihttomearri lea ollašuhtton.

•	 Vuođđodoaimma guovdilastin lea masá loahpahuvvon;

	 -	 Investerenfoanda Nord II lea vuvdon ja  

		  SeastinBáŋku 1 Davvi-Norga Inveasta lea heaittihuvvon.

	 -	 BN Báŋkku BM-doaimma geahpedeapmi manná nugo plánejuvvon.

	 -	 Doaibma Ruoššas lea vuvdon.

	 -	 Báŋkku oassi Báŋku 1 Oslos lea vuvdon.

•	 Stuorra bargu čadnon konsearna gánnáheamis lea čađahuvvon,  

dása gullet:

	 -	 Heivehit báŋkku leahkima kundariid báŋkobálvalusaid geavaheapmái. 	

		  Konsearna olámudduvuohta lea lassánan 16 finánsaguovddáža  

		  čohkkema bokte. Seammás leat doaimmahatlogut geahpeduvvon  

		  71:s 2012:s 38:i 2016:s 

	 -	 Gollogeahpedeaddji doaibmabijut, dása gullá heiveheapmi  

		  kunddarmeanuide mas 150 bargi heite eaktodáhtolaččat, ja 60 ođđa 	

		  bargi álge mat addet konsernii dárbbašlaš gealbbu.

	 -	 Doaibmabijut mat leat čadnon eanet kapitálabeavttálmahttinvuhtii,  

		  leat čađahuvvon.

STIVRRA 2016 JAHKEDIEĐÁHUS

Konsearna guhkesáigásaš gánnáheame-

mihttomearri lea báŋkodoaibma njunuš riik- 

kaidgaskasaš dásis. IK-vuoittu konkrehta, 

jotkkolaš mihttomeriid árvvoštallama olis 

árvvoštallojuvvojit kapitálamárkana gánná-

heamivuordámušat báŋkoanalytihkkáriid 

einnostusaid bokte. Dasa lassin buohtas-

tahttit eará báŋkkuid gánnáheamemihtto-

meriid ja duohta gánnáheami. 12 %-saš  

IK-vuoitu 2016:s adnojuvvo eambbo go 

doarvái ulbmiljuksan.

0 %-saš maksimála gollolassáneami miht- 

tomearri earret nuppástuhttingolut ja doai- 

bmaviiddideamit, lea vuolládaston konsear- 

na strategalaš gánnáheamemihttomeari. 

Stivrra árvvoštallama vuođul mearkkaša 

finánsasektora ovdáneapmi ahte lea dárbu 

čavga gollostivremii ja jotkkolaččat geahč- 

čalit beavttálmahttit proseassaid álki-

dahttima ja digitaliserema bokte. 0 %-saš 

maksimála gollolassáneami mihttomearri 

lea seamma go eará báŋkkuin márkanis. 

Konsearna strategalaš váldomihttomearri  

lea vealtameahttun nanus leat. 14,5 %-saš  

buhtes vuođđokapitálavuođustusa miht- 

tomearri vuolgá regulatoralaš gáibádu-

sain mas lassin 1,5 proseantačuoggásaš 

lea hálddahuslaš lassibuffer. Vuostesyklalaš  

konjunktuvrabuffera dieđihuvvon lassáneap- 

mi 2 %:i mii gusto 01.01.17 rájes, lea háld-

dahuslaš lassibuffer 1 proseantačuokkis.

Ii leat mearriduvvon loatnajuolludanvah- 

átgillámušaid mihttomearri. Stivra lea alm-

matge signaliseren vurdojuvvon mearálaš 

vahátdási 2016:s ja lagamus áiggis. 2016 

vahátdássi adno mearálažžan.

Nu go boahtá ovdan tabeallas, de devdet 

eadnebáŋku ja konsearna 2016 rehket- 

doallojagi buot strategalaš mihttomeriid 

31.12.16.

SeastinBáŋku 1 Davvi-Norga  
oanehaččat
SeastinBáŋku 1 Davvi-Norgga historjá rii- 

kaoasis manná ruovttoluotta gitta 1836 

rádjai, go dalle ásahuvvui Davvi-Norgga 

vuosttaš seastinbáŋku. Konsearna višuvdna,  

“Davvi-Norgii”, báidná olles doaimma.  

SeastinBáŋku 1 Davvi-Norga lea dál njunuš 

ruhtadanásahus riikkaoasis, das lea ollis- 

lašbálvalan bálvalusfálaldat masa maiddái 

gullá opmodatvuovdin, ruhtadanháldda- 

šeapmi, leasing ja rehketdoallofievrrideap- 

mi. Kundarat ožžot bálvalusaid go mii fysalač- 

čat leat ollu báikkiin, ođđaáigásaš digitála  

čovdosiiguin ja kunddarguovddážis mii  

lea rabas juohke beaivvi dii. 07.00–24.00. 

2016 – ain fokus vuođđodoibmii 
ja konsearna ođasmahttimii
Maiddái 2016:s leat digitaliseren ja nup- 

pástuvvan kunddarmeanut báidnán báŋko- 

suorggi. SeastinBáŋku 1 Davvi-Norgii meark- 

kaša dát dárbbu ođasmahttit konsearna  

– sihke nuppástuhttit gávpemodeallaid 

ja beavttálmahttit siskkáldas proseassaid. 

Nuppástuvvanproseassaid stivre čielga fokus  

višuvdnii Davvi-Norgii, ja kombinerejuvvo 

fokusiin eanet gánnáheapmái gollogeah- 

pedemiid ja eanet sisaboađuid bokte.

Konsearna lea 2016:s dahkan olu fokuse-

ren dihtii vuođđodoibmii, earret eará in-

vesterenfoandda Nord II IS oasi vuovdima 

bokte. Dasto lea bargoveaga geahpedan-

proseassa mii álggii 2015:s, loahpahuvvon. 

Seammás lea konsearna sávvan buresbo-

ahtima sullii 60 ođđa mielbargái geat addet 

ođđa gelbbolašvuođa. 

SeastinBáŋku 1 Davvi-Norga osku fysalaš 

leahkimii riikaoasis, ja lea 2016:s nannet 16  

finánsaguovddáža vuoruheami. Seammás  

lea báŋku heaittihan 21 doaimmahaga main  

leat ráddjejuvvon rahpanáiggit ja unnán 

kundarat, dahje maidda lea leamaš váttis 

gávdnat bargoveaga ohcaluvvon gelbbo-

lašvuođain. 

SeastinBáŋku 1 Davvi-Norga lea rámis mo 

bargoveaga geahpedeapmi ja doaimma-

hatheaittiheamit leat čađahuvvon. Buorre  

ovttasbargu luohttámušolbmuiguin, čielga  

ja fátmmasteaddji gulahallan sihke bargii-

STRATEGALAŠ MIHTTOMEARIT JA ULBMILJUKSAN 

Strategalaš ekonomalaš  
mihttomearit

Mihttologut
Konsearna

2016
Eadnebáŋku

2016

Gánnáheapmi

Iežaskapitáladienas Báŋkodoaibma njunuš riikkaidgaskasaš dásis. 12,0 % 16,8 %

Beavttálmahttinvuohta

Gollolassáneapmi
Jahkásaš gollolassáneapmi galgá eanemustá leat 0 % eksklusiiva 
nuppástuhttingolut ja doaibmaviiddideamit.

-2,5 % -4,1 %

Soliditehta

Buhtes vuođđoka-
pitálavuođustus

Vealtameahttun nanus. Buhtes vuođđokapitálavuođustus mii lea 14,5 % dahje eanet 
2016:s

15,0 % 19,2 %

STIVRRA 2016 JAHKEDIEĐÁHUS

guin, kundariiguin ja muđui servodataktevr- 

raiguin leat dagahan čorgadis ja árvvolaš 

proseassaid.

2016:s oaččui maiddái konsearna vuosttaš 

digitála robohtaid, man konsearnas goh- 

čodit digitála veahkkebargin. Dát barget 

bargguid mat ovdal dahkkojedje manu- 

álalaččat, ja dát sihke geahpeda áigegea- 

vaheami ja optimalisere kvalitehta. Digi- 

tála veahkkebargit luvvejit maiddái ráđđe- 

addiid áiggiid ráđđeaddit kundariid eanet. 

Vai lihkostuvvat dáinna ásahemiin, de leat 

máŋggat proseassat ođđasis definerejuv-

von vai rivttes dieđut fátmmastuvvojit di-

gitála veahkkebargiide. Bargi digitála veahk- 

kebargiiguin joatká 2017:s, ja dain lea  

dehálaš rolla báŋkku digitaliseren- ja au-

tomatiserenbarggus.

2016 áigge lea konsearna olahan solidi-

tehta regulatoralaš gáibádusaid.

Obalohkái lea SeastinBáŋku 1 Davvi-Norga 

bures ráhkkanan joatkit ja nannet njunuš-

saji árbevirolaš ja ođđaáigásaš riikaoasse-

báŋkun – Davvi-Norgii.

 

Ulbmil ja strategiija
SeastinBáŋku 1 Davvi-Norggas lea erenoa- 

máš posišuvdna riikaoasis, go lea nana 

kánturfierpmádat ja masá bealli álbmogis 

leat kundarat. Kunddarguovddáš lea rabas 

gitta gaskaidjii, ja neahttabáŋku, mobiila 

ja digitála čovdosat sihkkarastet ges ahte 

kunddar beassá báŋkui birra jándora.

Min višuvdna lea Davvi-Norgii! 

SeastinBáŋku 1 Davvi-Norgga dovdomearkan 

galgá leat ahte dat lea riikaoasi iežas báŋku:

•	 Doaibma mii duddjo árvvuid Davvi- 

Norggas ja guođđá daid dohko

•	 Lahka ja gelbbolaš – báikkálaš  

mearrádusaiguin

•	 Nanus, arvvas ja álbmotlaš.  

Árbevirolaš ja ođđaáigásaš

•	 Davvi-Norgga ovdánahtti aktevra  

– mii beroštat dus!

Gávpejurdda

Riikaoasi iežas báŋkun fállá SeastinBáŋku 

1 Davvi-Norga ollislaš ja ođđaáigásaš ru- 

đalaš čovdosiid kundariidda geat gullet 

davvinorgga márkanii. Báŋkku eaiggátmo- 

dealla mas eaiggátvuohta lea belohahkii 

čadnon bursii čállon, priváhta oassái, ja ser- 

vodateaiggáduššan oassái, lea áiggi miel- 

de čájehan veahkehit konsearna oažžut  

njunuš márkanlaš posišuvnna riikaoasis. 

Eaiggátmodealla nappo ii hehtte konsear- 

nas leat seamma buorre, dahje buoret, 

gánnáheapmi go buohtastahtti báŋkkuin 

– baicce nuppi láhkai. Dát illudahttá goap- 

pašiid eaiggátjoavkkuid.

Riikaoassebáŋkun leat mearkkaša maiddái 

ahte eanaš badjebáza mii šaddá kon- 

searnas, bissu riikaoasis. Juogo servodat- 

ávkkálašvuohtan mii galgá leat mielde ovd- 

dideamen iešguđet prošeavttaid Davvi- 

Norggas, vuoitun davvinorgga iežaska-

pitáladuođaštuseaiggádiidda, dahje kon- 

searna iežaskapitála nannemin, mii addá 

eanet ovdáneami. 

Konsearna doaimmaha iežas vuođđodoaim- 

ma 16 báikkálaš finánsaguovddážis mat  

fállet ráđđeaddima ja bálvalusaid olles kon- 

searna buvttaviidodagas. Juohke ruhta-

danguovddážis sáhttet leat máŋggat doaim- 

mahagat. SeastinBáŋku 1 Davvi-Norga 

osku leahkimii mii gullá erenoamášvuhtii 

mii earuha konsearna gilvaleddjiin finán-

samárkanis, mii šaddá eanet ahte eanet 

homogena.

Konsearna áigu nannet servodatberoštumi  

gilvalanovdun leahkima ja báikkálaš gelb- 

bolašvuođa bokte. SeastinBáŋku 1 Davvi- 

Norga galgá leat gealbohuksema aktevra, 

regionála ja nationála arenahuksejeaddji ja 

doarjut riikaoasi ealáhusa.

SeastinBáŋku 1 Davvi-Norga lea Seastin-

Báŋku 1-ovttastusa iešheanalaš finánsa-

konsearna. Sivas go lea oassin nationála  

ovttastusas, de sihkkarasto báŋku ođđa-

áigásaš bálvalusaid, buktagiid ja čovdo-

siid beaktilis ovdáneapmi gilvonávccalaš 

eavttuide. 

SeastinBáŋku 1 Davvi-Norga lea bivnnuhis 

bargosadji mas dynámalaš oahppan, vuoi-

tindáhttu ja ovttasdoaibma hábme birrasa. 

Doaimma vuođđun leat garra gáibádusat  

rehálašvuhtii ja gávpeetihkkii, mat leat nan- 

nejuvvon SNN-kodas. SNN-koda čalmmu- 

stahttá miellaguottuid ja etihka, mo Seas-

tinBáŋku 1 Davvi-Norga dahká gávppiid 

kundariiguin ja eará oktavuođaiguin, ja galgá  

addit buori ja positiivvalaš fitnodatkultuvrra. 

Konsearna galgá čađat ođasmahttojuvvot 

vai sihkkarastá ahte báŋku álo sáhttá fállat 

buoremus ruđalaš čovdosiid ja bálvalusaid 

Davvi-Norgga olbmuide ja fitnodagaide. 

Doaibma galgá leat offensiivvalaš ja leat 

čielga molssaeaktun nationála ja riikkaid-

gaskasaš gilvaleddjiide. 

Čielga višuvnna, erenoamáš eaiggátmo-

dealla ja nana kultur- ja árvovuođu bokte 

– oktasaš olles konsernii – lea ambišuvdna  

ahte SeastinBáŋku 1 Davvi-Norga galgá 

leat čielga vuosttašválljen buot kundariid 

gaskkas geat gullet riikaoassái. 

Strategalaš ulbmilat 

SeastinBáŋku 1 Davvi-Norgga strategalaš 

ulbmilat: 

•	 Nummar 1 Davvi-Norggas!

•	 Duhtavaččamus kundarat

•	 Bivnnuheamos bargosadji,  

čeahpimus ja áŋgireamos bargiiguin

•	 Vealtameahttun nanus, mas báŋko- 

doaibma lea riikkaidgaskasaš dásis

•	 Kvalitehta buot min bargguin

Nieidasearvvit
SeastinBáŋku 1 Davvi-Norgga kundariidda fál-

lojuvvo ollislaš bálvalushivvodat eadnebáŋk-

kus ja eará servviin mat gullet konsernii. 

SeastinBáŋku 1 Finánsa Davvi-Norga OS 

Searvvi eaiggáda SeastinBáŋku 1 Davvi- 

Norga 100 %, ja das lea gávpeovddasvás- 

tádus leasinga ja vuovdinpántaruhtadeami 

buvttasurggiide, mas Davvi-Norga lea vuođ- 

đomárkan. Searvi fállá dasa lassin geava-

headdjiruhtadeami. Eadnebáŋku ja kapitála- 

gálvolágideaddjit leat dehálaččat distribu- 

erenfierpmádagat searvái.

Searvvis lea buorre dinenvuođđu ja háld-

dašii jahkemolsašumis oktiibuot 4 713 milj. 

kruvdnasaš (4 401 milj. kruvdnasaš) leasing-, 

geavaheaddjiloanaid ja vuovdinpántašieh-

tadusaid.

Searvvis leat seamma kantuvrrat go Bå- 

dåddjo ja Romssa báŋkkuin, ja das ledje 35 

bargi 31.12.16.

OpmodatSoabadeaddji 1 Davvi-Norga OS 

Searvi lea riikkaviidosaš ovttastusa miel-

lahttun ovttas eará opmodatsoabadeaddji-

servviiguin maid SeastinBáŋku 1-báŋkkut 

eaiggáduššet. Searvvi eaiggáduššá Seastin- 

Báŋku 1 Davvi-Norga 100 % ja hálde op-

modatsoabadeaddjidoaimma 13 iešguđet 

sajis Davvi-Norggas, ja searvvis leat máŋgga  

báikkis seamma kantuvrrat go báŋkkus.

Searvi vuvddii 3 063 ovttadaga 2016:s (2 775) 

mas oppalaš provišuvdnavuovdin lei 176 milj. 

kruvnna (159 milj. kruvnna).

Jahkemolsašumis ledje OpmodatSoaba-

deaddji 1 Davvi-Norggas 78 bargi.

SeastinBáŋku 1 Davvi-Norgga Árvobáber-

hivvodat (ovddeš SeastinBáŋku 1  

Davvi-Norga Inveasta)

Oassin báŋkku stuorát fokusis vuođđo- 

doibmii, de leat searvvi ovddeš doaimmat 

nuppástuhttimin/heaittiheamen. Juridihkalaš  

ja praktihkalaš sivaid geažil lea Seastin-

Báŋku 1 Davvi-Norga Árvobáberhivvodat  

bisuhuvvon juridihkalaš ovttadahkan. Searvvi  

ulbmil lea “háldet SeastinBáŋku 1 Davvi- 

Norga-konsearna oamastan oamastan- 

poasttaid ja háldet doaimmaid mat lund-

dolaččat dasa gullet”.

SNN Árvobáberhivvodat OS oamasta 100 %  

ossosiin Sic Processing Property AS:s (SPP 

– industriijavisti mii gullá ovddeš beaivváš- 

seallabuvttadeamái Glomfjordas Nordlánd- 

das) ja Nord-Norge Eiendom IV AS:s. Searvvit 

mat leat vuovdimassii, leat árvvoštallojuvvon 

IFRS 5 (IFRS – International Financial Re- 

porting Standards) vuođul, ja danne eai leat  

konsoliderejuvvon rehketdollui dábálaš  

nieidasearvin.

Eai leat bargit searvvis man báŋku hálddaša.  

SeastinBáŋku 1 Davvi-Norga Hálddahus OOS 

Searvi lea davvinorgga gealbovuđot háld-

dašansearvi, man SeastinBáŋku 1 Davvi- 

Norga oamasta 100 %. Vuođđodoaibma 

lea diskrešuneara opmodathálddašeapmi, 

vuosttažettiin davvinorgga kundariidda. La-

gašvuođa bokte kundarii ja oadjebas háld-

dašeami bokte lea mihttomearrin ahte searv- 

vi galget válljet eará gilvaleaddji aktevrraid 

sadjái. Eadnebáŋkku investerenráđđeaddiid 

ja SNN Hálddahusa hálddašeddjiid ovttas- 

bargu galgá leat mielde ollašuhttimin las- 

sánan kapitála hálddašeamis-mihttomeari. 

Searvvi buktagiid vuođđoulbmiljoavku leat 

davvinorgga priváhta ja ásahuslaš inves-

torat. Priváhta ulbmiljoavkkus leat vuost-

tažettiin jábálaš priváhtaolbmot ja inves-

terensearvvit. Ásahuslaš ulbmiljoavku leat 

vuosttažettiin fitnodagat, stuorát invester- 

ensearvvit ja almmolaš kundarat nugo  

gielddat, vuođđudusat ja penšunkássat. 

Goappašat joavkkut háliidit ráđđeaddima 

ja árbevirolaš obligašuvdna- ja oasuseks- 

poneremiid, dása gullet iežaskapitála-

duođaštusat.

Searvvis ledje jahkemolsašumis 3 bargi ja 

hálde 2,6 mrd. kruvdnasaš árvobáberhiv-

vodaga.

SeastinBáŋku 1 Rehketdoallostohpu Davvi-Norga OS 

Báŋku ásahii 2011:s ekonomiijaháldema ja  

rehketdoallofievrrideaddji doaimma. Seastin 

Báŋku 1 Rehketdoallostohpu Davvi-Norgga  

OS vuoruheami duogáš lea dáhttu ávk- 

kástallat synergiijaváikkuhusaid konsearna 

eará doaimmain, nugo eanetvuovdima, eanet  

kunddarduhtavašvuođa ja máksinbálvalu-

said bokte. 

Maŋŋá ásaheami leat máŋga searvvi suorg-

gis ostojuvvon. Searvvis ledje 31.12.16 133 

bargi ja ossodagat Hámmárfeasttas, Álttás, 

Romssas, Báhccavuonas, Finnsnesas, Hárst-

tain, Bådådjos, Muoffis, Sandnessjøenis ja 

Mussiris/Troforsas. Dán suorggi vuoruheapmi  

dáhpáhuvvá ovttas máŋggain ovttastus-

báŋkkuin main lea vástideaddji doaibma.  

Ovttasbargu dáhpáhuvvá earret eará surggiin 

nugo mearkabuktagat, IT, gelbbolašvuohta, 

kvalitehta ja bargoproseassat.

SeastinBáŋku 1-ovttastus 
Báŋkku oassádallan SeastinBáŋku 1-ovt-

tastusas ja SeastinBáŋku 1 Joavkku OS 

ja SeastinBáŋku 1 Báŋkoovttasbargu JO 

eaiggáduššamis lea dehálaš oassin báŋkku 

strategiijas. Oassádallan lea mearkkašan 

ollu SeastinBáŋku 1 Davvi-Norgga positi-

ivvalaš ovdáneapmái ja lea leamaš dehálaš 

veahkki dasa ahte báŋku lea šaddan nana ja 

ávddalaš báŋkun – Davvi-Norgii. 

SeastinBáŋku 1-báŋkkut háldejit ovttastus- 

ovttasbarggu ja ovdánahttet buvttafitno- 

datservviid searveeaiggádusservviid bokte  

mat leat Ovttastusovttasbargu Seastin-

Báŋku 1 JO ja holdingsearvi SeastinBáŋku 1 

Joavku. SeastinBáŋku 1-ovttastusa ulbmilin 

lea háhkat ja fállat gilvonávccalaš ruđalaš 

bálvalusaid ja buktagiid, ja olahit stuorradoai- 

bmaovdamuniid vai golut unnot ja/dahje 

ahte kvalitehta buorrána. Ovttastus dáinna 

lágiin váikkuha dasa ahte priváhtaolbmuide 

ja fitnodagaide sáhttá fállat sihke čehppo-

daga, báikkálaš gullevašvuođa ja álkit báŋ- 

koárgabeaivvi. Dasa lassin galgá ovttastus 

sihkkarastit báŋkkuid árvoháhkama vai lea 

ávkin guovllustis ja báŋkku eaiggádiidda. 

Geahča maiddái sierra máinnašeami Seas-

tinBáŋku 1-ovttastusa servviid birra maŋ- 

ŋelis jahkedieđáhusas.

1 Diskrešuneara, masa gullá árvvoštallan; dása gullá hálddašeaddji riekti šiehtadeami vuođul dahkat mearrádusasid iežas 
árvvoštallama vuođul. Diskrešuneara hálddašeapmi; maiddái gohčoduvvon aktiivvalaš hálddašeapmin.

BOAĐUSOVDÁNEAPMI KONSEARNA EADNEBÁŊKU

Logut milj. kruvnnain 2016 2015 2016 2015

Netto reantoboađut 1 644 1 512 1 452 1 320

Netto provišuvdnaboađut ja eará boađut 924 933 646 682

Netto boađut ruđalaš investeremat 509 249 800 248

Doaibmagolut 1 320 1 461 1 026 1 178

Vahátgillámat (massin) 213 200 158 216

Boađus ovdal vearu 1 544 1 033 1 714 856

Vearru 291 163 258 126

Boađus doaibma vuovdima várás 0 -5

Minoritehtaberoštumit 7

Jahkeboađus 1 253 872 1 456 730

Konsearna 2015 bohtosis ledje nuppás- 

tuhttingolut ja árvonjeaidimat lassánan kre- 

dihttalasáhusaid árvobábermárkanis, muhto  

konsearna čájeha buori dietnasa 2016:s. 

Dát gusto maiddái báŋkku vuođđodoibmii. 

Konsearnas ja eadnebáŋkkus lea buorre 

soliditehta, dohkálaš likviditehta ja buorre 

duksavuođustus. Stivra árvvoštallá kon- 

searna bures ráhkkanan dustet riikaoasi  

ruđalaš bálvalusaid dárbbu čuovvovaš  

jagiin.

 

Netto reantoboađut 

Gilvu loatnakundariid alde lea ain garas, ja 

lea erenoamáš deaddu reantoeavttuide. 

Dattetge lassánedje konsearna oppalaš net-

to reantoboađut 132 milj. kruvnnain 2015:s 

2016:i. Loatnamargiinnat leat veahá geahp- 

pánan 2016 áigge, juoga man lassánan 

duksamargiinnat ja unnit finansierengolut 

ruhtamárkanis leat kompenseren. 

Personmárkana loatnajuolludanlassáneapmi  

lei 9,0 %, ja 8,6 % fitnodatmárkanis, dát las- 

sáneapmi lea stuorát go márkana oppalaš  

loatnajuolludanlassáneapmi. Oalle nana  

lassáneami duogáš fitnodatmárkanis, ja  

erenoamážit SMB-márkanis, lea belohahkii 

dán segmeantta strategalaš vuoruheapmi 

ja belohahkii positiivvalaš márkanvejolaš- 

vuođat go gilvaleaddjit leat heaittihan kan- 

tuvrraid. Dát heaittiheamit leat maiddái váik- 

kuhan positiivvalaččat personmárkana loat- 

najuolludanlassáneapmái. 2016 loatna-

juolludanlassáneapmi adnojuvvo buorren. 

Bajábeale namuhuvvon áššiid oppalaš váik- 

kuhus lea lasihan netto reantoboađuid.

Netto reantoboađuid ovdáneapmái váik- 

kuhit maiddái sirdojuvvon loanat Seastin- 

Báŋku 1 Ásodatkredihtas (SB1BK). 177 milj. 

kruvdnasaš sisaboađut sirdojuvvon árvobá- 

berhivvodagas lea čállojuvvon provišuvdna- 

boađuid vuollái. 2015 vástideaddji lohku 

lei 260 milj. kruvnna. Sivvan SB1BK geah- 

peduvvon provišuvdnaboađuide leat unnit  

ásodatloatnamargiinnat 2016:s go 2015:s. 

Norgga Báŋku doalahii stivrenreanttu riev- 

datkeahttá 15.12.16. Reantočoahkkimis, ja  

signaliserii ahte stivrenreantu bissu jáhk- 

kimis dálá dásis 2017 lohppii. Jus kapi- 

tálamárkanis bissu bissovaš dilli, de vurdo-

juvvojit báŋkku gaskamearálaš sisaloatna-

golut geahppánit 2017 áigge. Báŋku lea 

dieđihan reantolassáneami dálá loatnajuol- 

ludemiin 16.01.17 rájes. 

Netto provišuvdnaboađut ja eará boađut

SeastinBáŋku 1 Davvi-Norgga mihttu, ear-

ret dábálaš vealgedoaimmat, lea lasihit si-

saboađuid viiddis buvttafálaldagaid bokte 

kredihttariskkakeahtes surggiin nugo seas-

tin, ruhtabidjan ja dáhkádus. 2016 netto 

provišuvdnaboađuid ja eará boađuid oassi 

lea 36 % ollislaš boađuin, ja 2015:s ges lei 

35 %.

SB1BK provišuvdnaboađut leat nu go na- 

muhuvvon veahá geahppánan 2016:s. Netto  

reantoboađut, oktan provišuvdnaboađuin 

Netto reantoboađuid ovdáneapmi oktan SB1BK provišuvnnain, 
ja gaskamearálaš hálddašankapitála ektui:

Netto reantoboađut Provišuvdna gaskkustanloanain Pst.gaskam.háld.kap

2008 2009 2010 2011 2012 2013 2014 2015 2016

177

260
343

332
175

7389

1 320

2,21 %
1,85 %

1,66 % 1,57 % 1,64 %
1,85 % 1,85 % 1,80 % 1,84 %

1 173 1 129 1 129 1 166 1 285 1 426 1 512 1 644

66
23

JAHKEREHKETDOALU ČILGEHUS 
2016 jahkerehketdoallu lea ovddiduvvon norgga rehketdoallolága vuođul ja lea ovddiduvvon dainna 

eavttuin ahte doaibma joatkašuvvá. SeastinBáŋku 1 Davvi-Norgga konsearna rehketdoallu lea dahkkon 

rehketdoallolága paragráfa 3-9 ja IFRS vuođul, man EU lea dohkkehan.

sirdojuvvon loatnajuolludanhivvodagas, leat 

lassánan 47 milj. kruvnnain maŋimuš jagis. 

2016 nuppi kvartálas vuvddii SeastinBáŋku 

1 Davvi-Norga báŋkovistti Romssas mas 

vuoitu lei 18 milj. kruvnna mii gullá eará 

sisaboađuide.

Ruđalaš investeremiid netto dietnasat

2016 netto ruđalaš dietnasat leat 509 milj. 

kruvnna. 

Vuoitu

Visa Europe Ltd. (VE) ja Visa Inc. šihtton  

šiehtadusa olis, mas Visa Inc. oastá buot  

Visa Europe Ltd.-ossosiid, lea báŋku 2016:s  

girjen 70 milj. kruvnna vuoitun. Dasa lassin 

lea vuostáiváldán 4 milj. kruvnna vuoitun 

eará servviin.

31.12.16 lea dahkkon ođđa loahppamák-

sinmeroštallan boahtteáigásaš eaktuduv-

von buhtadussan (golbma jagi) ja Visa Inc. 

preferánsaossosiid árvun. Dát lea oktiibuot 

20 milj. kruvnna mii lea boađusgirjejuvvon 

OCI:n (viiddiduvvon boađuspoasta – Other  

Comprehensive Income) ja lasihuvvon iežas- 

kapitálii 31.12.16. 

Oktasašbearráigehččon servviid boađusoasit

Ovttastuvvon servviid ja oktasašbearrái- 

gehččon doaimmaid boađusoasit girjejuv- 

vojit konsearnarehketdollui báŋkku oa-

mastanoasi vuođul iežaskapitálametoda  

vuođul. Gollovuogi vuođul girjejuvvo dušše  

vuostáiváldon vuoitu eadnebáŋkku rehket- 

doalus.

Oassin searvvi kapitáladili optimaliseremis, 

de mearridii SeastinBáŋku 1 Joavku 2016 

skábmamánus máksit 1 150 milj. kruvnna 

liigevuoitun eaiggátbáŋkkuide. SeastinBáŋku 

1 Davvi-Norgga 224 milj. kruvdnasaš oassi  

gullá eadnebáŋkku 2016 jahkebohtosii.  

SeastinBáŋku 1 Ásodatkredihta 2016 vuol- 

láibáhcaga sivvan lei negatiivvalaš árvo- 

rievdan (positiivvalaš 2015:s) searvvi sihk-

karastingávppiid basisswappaid rájus. Dán 

rehketdoallogirjen ii rievdat jotkkolaš reai-

doruhtajođu, ja oppalaš boađusváikkuhus 

áiggi mielde lea 0. 

SeastinBáŋku 1 Mobiilamáksima oasi 2014 

vuolláibáhcaga sivvan mCash-mobiilaáppa  

oastima ja ovdánahttima golut. Áppa fállá 

mobiilamáksima buvddas ja neahtas ja maid- 

Searvvit 2016 2015 2016 2015

Supmit milj. kruvnnain

Boađusoassi  
konsearna- 

rehketdoalus

Boađusoassi  
konsearna- 

rehketdoalus

Vuoitu  
eadnebáŋko- 
rehketdoalus

Vuoitu  
eadnebáŋko- 
rehketdoalus

SeastinBáŋku 1 Joavku OS 307 251 486 189

SeastinBáŋku 1 Ásodatkredihtta OS -16 66 15 30

SeastinBáŋku 1 Ealáhuskredihtta OS 16 19 21 26

BN Báŋku OOS 61 29 40 62

SeastinBáŋku 1 Kredihttakoarta OS 23 20

SeastinBáŋku 1 Mobiilamáksin OS -26

SeastinBáŋku 1 Báŋkoovttasbargu 1

SeastinBáŋku 1 Markets OS 14

SUBMI 366 399 562 307

Vuoitu 74 milj. kruvnna

Oktasašbearráigehččon doaimmaid boađusoasit 366 milj. kruvnna

Árvobáhpáriid netto sisaboađut

•  ossosat  - 21 milj. kruvnna

•  sertifikáhtat, obligašuvnnat, 
 valuhtta ja deriváhtat

   90 milj. kruvnna

69 milj. kruvnna

Dat juohkásit ná:

dái ustitmáksima. 2017 guovvamánu alm-

muhii SeastinBáŋku 1-ovttastus ahte bad-

jel 100 báŋkku servet hukset ovtta norgga  

mobiilamáksinaktevrra vel nannosat Vipps  

bokte. mCash lea mielde ođđa searvvis,  

mas SeastinBáŋku 1 šaddá nubbin stuorá- 

mus eaiggát. Ođđa Vipps lea bures ráhk- 

kanan stuorra davviriikkalaš ja riikkaidgas-

kasaš aktevrraid dáistaleapmái.

2015:s lei SeastinBáŋku 1 Marketsa boa- 

đusoassi lasihuvvon konsearnabohtosii. 

SeastinBáŋku 1 Marketsa ođđasisstrukture-

rema maŋŋá ođđasisklassifiserejuvvui dát 

oasuspoasta 2015:s ovttastuvvon servviid  

ja oktasašbearráigehččon doaimmaid in-

vesteremis oasusin maidda lea biddjon duoh- 

ta árvu. Dán geažil eai lasihuvvo searvvi 

boađusoasit 2016:s. SeastinBáŋku 1 Davvi- 

Norgga eaiggátoassi SeastinBáŋku 1 Mar- 

ketsis lea 9,99 % 31.12.16.

 

Árvobáhpáriid netto sisaboađut

2016:s lea konsearna oasushivvodat boa- 

đusgirjejuvvon 21 milj. kruvdnasaš netto  

vahágiin/árvonjiedjamiin. Strategiija vuođul  

čohkket vuođđodoaimma heaittihuvvui 

investeren investerensearvvis Nord II 2016 

nuppi kvartálas, ja 40 milj. kruvdnasaš rea- 

liserejuvvon vahát nieidasearvvis Seastin-

Báŋku 1 Davvi-Norga Árvobáberhivvodat 

girjejuvvui. Eadnebáŋkku oasushivvodagas 

lea 2016:s leamaš 24 milj. kruvdnasaš po-

sitiivvalaš árvoovdáneapmi.

Konsearna 31.12.16 oasushivvodat lea 306 

milj. kruvnna (569 milj. kruvnna).

Konsearna sertifikáhtaid ja obligašuvnnaid 

rádju lea 10 164 milj. kruvnna 31.12.16, 

seamma áigodagas diibmá lei 11 178 milj. 

kruvnna. Dán hivvodaga oppalaš netto 

árvorievdadusat mielddisbuktet 96 milj. 

kruvdnasaš boađusgirjema 2016:s. Boađus- 

buvttu sivvan lea vuosttažettiin kredihtta- 

lasáhusa (kredihttaspreader) buorráneap-

mi 2015 dásiin.

 

Nieidasearvvit
Konsearna nieidaservviin lea 77 milj. kruvdnasaš ollislaš jahkeboađus ovdal vearu. 66 milj. 

kruvdnasaš boađusbuktu maŋŋá vearu lea konsoliderejuvvon konsearnarehketdollui. 

Eadnebáŋkku rehketdoalus girjejuvvo dušše nieidaservviid juolluduvvon vuoitu gollovuogi 

vuođul.

Nieidasearvvit  
Logut olles 1 000 kruvnnain

2016  
boađusoassi 

maŋŋá vearu

2016 vuoiti 
eadnebáŋko- 
rehketdoalus

2016 árvonjeaidimat  
eadnebáŋko- 
rehketdoalus

SeastinBáŋku 1 Finánsa Davvi-Norga OS 86 012 95 801 0

SNN Árvobáberhivvodat OS -49 254 0 -38 364

Nord-Norge Eiendom IV AS -1 589 0 0

Alsgården AS -1 507 0 0

Opmodatsoabadeaddji 1 Davvi-Norga OS 20 445 13 000 0

SeastinBáŋku 1 Davvi-Norga Hálddahus OS 1 980 1 740 0

Fredrik Langesg. 20 AS 404 0 0

SeastinBáŋku 1 Rehketdoallostohpu OS* 9 926 0 0

SUBMI 66 417 110 541 -38 364

* Konsoliderejuvvon boađus earret goodwill-čalihuhttimiiguin

Nugo ovdal namuhuvvon, de lea SNN Ár- 

vobáberhivvodat OS váldán badjelasas  

doaimmaid mat galget vuvdojuvvot. Bajelasas 

váldon opmodagat ja vearut bohtet ovdan 

sierra linnjáin balánssas. 

Boađusrehketdoalus boahtá jagi doaibma 

ovdan sierra boađuslinnjás: ”Resultat virk-

somhet holdt for salg, etter skatt.” 2016:s 

ii leat dát addán boađusváikkuhusaid.

1,20 %

1,00 %

0,80 %

0,60 %

0,20 %

0 %

Golloovdáneapmi gaskamearálaš hálddašankapitála ektui:  (2008-16)

Doaibmagolut

Lassánan digitaliserema ja nuppástuvvan 

kunddarmeanuid geažil lea SeastinBáŋku 1  

Davvi-Norga nuppástuhttigoahtán doaim- 

ma buoridit konsearna gánnáheami. Doai- 

bmabijut fátmmastit sihke lassánan sisa-

boađuid, geahpeduvvon goluid ja lassánan 

kapitálabeavttálmahttinvuođa. Bargu lea  

addán sakka boađusbuorideaddji váikku- 

husaid. 

Konsearna mihttomearri lea ahte gaska- 

mearálaš jahkásaš gollolassáneapmái eane- 

mustá galgá leat 0 %, earret nuppástuhttin-

golut ja vejolaš doaibmaviiddideamit. 2015 

vuođul vuordá stivra negatiivvalaš gollo- 

lassáneami sihke 2016:s ja 2017:s, muhto 

almmatge ii váldde vuhtii lassánan goluid 

mearriduvvon finánsavearu geažil. 

Ovdaláiggepenšuvdnaortnega heaittiheami  

olis konsearnahovdengotti eanaš miellah-

tuide go devdet 62 jagi lea 17 milj. kruvnna 

girjejuvvon nuppástuhttingollun 2016:s.

Dasto leat 9 milj. kruvnna gollungirjejuvvon 

mat gullet heaittihuvvon báŋkokantuvrraid 

boahttevaš goluide. Golut 2016 loahpas, 

earret várren nuppástuhttingoluide, lea 32 

milj. kruvnna unnit go 2015:s, vaikko bođii 

ođđa 6 milj. kruvdnasaš finánsavearru.

Dábálaš doaibmagolut leat 1 320 milj.  

kruvnna 2016:s, mii lea 141 milj. kruvdnasaš  

geahpideapmi. Gaskamearálaš hálddašan-

kapitála ektui ledje golut 1,48 %, 0,26 pro-

seantačuoggásaš unnit go jagi ovdal. Go 

váldá vuhtii nuppástuhttingoluid, de lea 

njiedjan 0,13 proseantačuoggá.

2016 konsearnarehketdoalu golloproseanta 

lea 42,9 %, 54,2 %-saš geahpideapmi 2015 

rájes. 

9 milj. kruvdnasaš opmodatvearru lea IFRS 

vuođul boađusingirjejuvvon oassin eará 

doaibmagoluin.

Loatnajuolludemiid vahátgillámat 
ja máksinrihkkumat 
Konsearna 2016 njealját kvartála loatna-

juolludemiid netto vahátgillámat leat 213 

milj. kruvnna (200 milj. kruvnna). Dáin lea 

vahát 194 milj. kruvnna fitnodatmárkanis ja 

19 milj. kruvnna personmárkanis.

Brutto máksinrihkkumat ja vahátlaš sear-

vamat dagahit 358 milj. kruvnna 31.12.16 

(346 milj. kruvnna), 0,4 % brutto loatnajuol-

ludemiin oktan gaskkustanloanaiguin.

Konsearna oppalaš várremat loatnajuol-

ludemiid oktagaslaš vahátgillánčálihuhtti-

miidda lea 216 milj. kruvnna 31.12.16 (231 

milj. kruvnna). Oasit oktagaslaš čálihuhtti-

miid geahpideami sivvan lea okta searvan 

mas pántaobjeakta 31.12.16 lea girjejuvvon 

badjelasas váldon opmodahkan.

Joavkogullevaš čálihuhttimat dagahit 373 

milj. kruvnna 31.12.16 (247 milj. kruvnna), 

mii lea 126 milj. kruvdnasaš lassáneapmi 

ovddit jagis. Joavkogullevaš čálihuhttimiid 

lassáneapmi gullá surggiide industriija, ol-

joguoski ealáhusat ja guolásteapmi ja bi-

vdu. Industriijas ja olgoguoski ealáhusain 

lea lassáneami vuođđu dábálaš riska, ja 

guolásteami ja bivddu lassáneami duogáš 

lea eanet eksponeren. Joavkogullevaš čá- 

lihuhttimat leat 0,5 % konsearna oppalaš 

brutto loatnajuolludemiin 31.12.16 (0,4 % 

brutto loatnajuolludemiin oktan gaskkus-

tanloanaiguin). 

Stivra árvvoštallá báŋkku loatnajuolludan- 

hivvodaga kvalitehta ain buorren, ja kon- 

searna bargá ain buoridit máksinrihkkumiid j 

a vahátlaš searvamiid konsearnas. Galgá 

ain leat stuorra fokus dán bargui čuovvo- 

vaš áiggis. Oppalaš vahátgillándássi vurdo- 

juvvo bissut mearálažžan lagamus áiggis. 

Ođđa IFRS 9 ruđalaš  
instrumeanttaid birra
2018 rájes ásahuvvojit ođđa riikkaidgas-

kasaš rehketdoallonjuolggadusat klassifi-

seret ja mihtidit ruđalaš instrumeanttaid, 

ruđalaš háldoomiid árvonjeaidin ja sihkka-

rastingirjedoalu, dása gullá loatnajuollu-

demiid vahágiid várremat. Konsearna lea 

ráhkkanišgoahtán dáid implementeremii ja  

váikkuhusguorahallamii. 2016:s leat danne 

bargan modeallavuogádagaiguin ja čielg-

gadan loatnajuolludemiid árvobidjamiid  

ja klassifiserema jna. Modeallavuogádaga  

barggu ja ekonomalaš váikkuhusaid kárten  

joatkašuvvá 2017:s. Konsearna ii vuordde 

stuorra váikkuhusaid balánsii ii ge iežaska-

pitálii ođđa standárdda geažil.

Čujuhuvvo muđui sierra merkestahkii jah-

kerehketdoalus.

Vearru
Konsearna 2016 vearrogolut leat meroštal-

lojuvvon 291 milj. kruvdnii. Vearrovuođđu 

lea geahpeduvvon bistevaš erohusaiguin 

ja vealtamálle váikkuhusain. 

Dietnasa hálddašeapmi
Eadnebáŋkku badjebáza maŋŋá vearu lea 

juhkkojuvvon gaskal iežaskapitáladuođaš-

tuseaiggádiid ja báŋkku servodatlaš oama- 

stuvvon kapitála. Juohkin oktiivástida eadne- 

báŋkku eaiggátjoavkkuid relatiivvalaš iežas-

kapitálajuohkimii.

Báŋkku eaiggát- ja vuoitopolitihkka cealká  

ahte báŋku dáhttu addit guhkitáigásaš buori 

ja gilvonávccalaš dietnasa báŋkku eaiggá-

diidda. Ovddeš ráddjehus mas juolludan-

sturrodat lei eanemustá 50 % konsearna  

jahkebadjebáhcagis, lea sihkkojuvvon. Stivra  

evttoha báŋkku váldočoahkkimii 3,45 (2,00) 

kruvdnasaš reaidodietnasa juohke iežaska- 

pitáladuođaštusa nammii, oktiibuot 346,4  

kruvnna (200,8 milj. kruvnna), ja dássefondii  

lea várrejuvvon 328,6 (135,1) milj. kruvnna.  

Evttohuvvo dasto 400,8 (60) milj. kruvd- 

nasaš oppalaš várrema álbmotávkkálaš 

ulbmiliidda. Evttohuvvon boađusháldda- 

šeapmi mielddisbuktá seamma juolludan-

sturrodaga báŋkku iežaskapitáladuođaš-

tuseaiggádiidda ja servodatkapitálii. Juol-

ludansturrodat lea 59,6 % konsearna bohtosis, 

ja 51,3 % eadnebáŋkku bohtosis. Juollu-

dansturrodat adnojuvvo erenoamáš stuo-

risin ja lea eanet go dábálašdássi. Stuorra 

juolludansturrodaga sivvan lea ahte kon-

searna kapitálamihttomearri lea eanet go 

ollašuhtton, ja liigevuoitu SeastinBáŋku 1 

Joavkkus 2016 njealját kvartálas. 

Vuoitu máksojuvvo daidda iežaskapitála-

duođaštuseaiggádiidda geat leat registre- 

rejuvvon eaiggádin 28.03.17. Báŋkku iežas- 

kapitáladuođaštus čállojuvvo vuoittu haga 

29.03.17. 

Čujuhuvvo maiddái sierra avsnihttii mii 

máinnaša eaiggátdilálašvuođaid maŋŋelis 

čilgehusas ja jahkeraporttas.

Jahkerehketdoalu ja bohtosa hálddašeami 

lea báŋkku váldočoahkkin dohkkehan.

Dienas máksojuvvo iežaskapitáladuođaš-

tuseaiggádiidda geat leat registrerejuvvon 

28.03.17.

Báŋkku iežaskapitáladuođaštus čállojuvvo 

vuoittu haga 29.03.17.

Dienasbohtosa  
hálddašeapmi 2016

SUBMI

Eadnebáŋkku jahkeboađus 
maŋŋá vearu

1 456,1

Juohkin/vuoitu 747,2

Guođahuvvon badjebáza 708,9

	 dássenfondii 328,6

	 Seastinbáŋkku fondii 380,3

Hálddašuvvon submi 1 456,1

Guođahuvvon oassi,  
eadnebáŋkoboađus

48,7 %

Guođahuvvon oassi,  
konsearnaboađus

40,4 %

.

Balánsaovdáneapmi

Logut milj. kruvnnain 31.12.16 31.12.15 Rievdadus Rievdadus %:in

Hálddašankapitála 90 501 85 403 5 098 6 %

Brutto loatnajuolludeapmi 70 763 64 053 6 710 10 %

Loanat kundariidda oktan gaskkustanloanaiguin 96 287 88 403 7 884 9 %

Duksa kundariin 53 870 48 087 5 783 12 %

Konsearna brutto loatnajuolludeamit (oktan sirdojuvvon 

ásodatloanaiguin) ja duvssat 31.12.16 juhkkojuvvon 

iešguđet márkaniidda. 

72 %

28 %

PM oktan Ásodatkredihtain

FM/AM

Loatnajuolludeamit

60 %

28 %

12 %

Corporate market

Duvssat

PM - Personmárkan

AM - Almmolaš márkan

FM - Fitnodatmárkan

31.12.16 leat oktiibuot 26 mrd. kruvdnasaš  

(24 mrd. kruvnna) loatnajuolludeamit sirdo- 

juvvon SeastinBáŋku 1 Ásodatkredihttii. Dát  

loanat eai oidno loatnajuolludeapmin báŋkku 

balánssas. Kommentáraide mat máinnašit 

loatnajuolludemiid lassáneapmi, gullet dát 

gaskkustanloanat.

Konsearna brutto loatnajuolludeamit kun- 

dariidda oktan gaskkustanloanaiguin, da- 

gahit 96 mrd. kruvnna 31.12.16. Go buoh-

tastahttá 31.12.15, de lea dát lassánan 8,9 

%:in (4 %). Lassáneapmi juohkása 9,0 %:in 

(6,5 %) personmárkanis, ja 8,6 %:in (-2,9 %) 

fitnodatmárkanis ja almmolaš sektoris. 

Konsearna lea unnán eksponeren oljo- ja  

gássasektor ektui. Ollislaš eksponeren daga-

ha 31.12.16 1 790 milj. kruvnna, mii vástida 

1,86 % brutto loatnajuolludemiin (oktan 

gaskkustanloanaiguin). Stivra atná riskka dán 

oasi hivvodagas čalmmus ja álki gieđa-

hallat. Sullii 43 % hivvodagas lea searvan 

váráiduhttinbásaide main leat hui guhkes 

šiehtadusat ja nana aktevrrat. Leat ain 

hástalusat supplyrederiijaid ektui main leat 

doaimmat PSV:s (supplyfatnasat platfor- 

bmii) ja AHTS:s (fatnasat mat áŋkorastet ja 

gesset platforpmaid). Konsearna hivvodagas 

dán oassesektoris lea almmatge buorre 

šiehtadusvuođustus ja reaidojohtu. Kon- 

searna oljo- ja gássasektora industriijaoasi  

kundarat fertejit rehkenastit geahpeduvvon 

gávpejođu ja bohtosa go dán sektora in-

vesterema leat sakka njiedjan. 

Báŋkku loatnajuolludanhivvodat fásta  

reanttuin norgga kruvnnas dagaha 7,5 mrd. 

kruvnna 31.12.16 (7,6 mrd. kruvnna). Dát hiv- 

vodat árvvoštallojuvvo rehketdoalus duoh-

ta árvun, muhto reantodási rievdadusat ja  

kredihttalasáhusa sáhttet dagahit rievdadu- 

said. Danne ferte rehkenastit eanet vola- 

tilitehta boađusrehketdoalus dán loatna- 

juolludanmássa árvvoštallama geažil. Ču- 

juhuvvo maiddái eanet čilgehussii jahke-

rehketdoalu 11. merkestagas.

Ođđa loatnajuolludemiid olis deattuhuvvojit  

erenoamážit máksinnákca ja dohkálaš sihk- 

karvuođavuođustus doalahit kredihttariskka  

dohkálaš dásis.

Likviditehta 
Kundariid duvssat lea konsearna deháleamos 

ruhtadangáldu. Duksavuođustus (earret gask- 

kustanloanat) lei 76 % (75 %) 2016 njealját  

kvartála loahpas. Earret ovddasvástidead- 

dji kapitála ja kunddarduvssa, de lea kon- 

searna ruhtadeapmi vuosttažettiin vuođ- 

đuduvvon guhkesáigásaš sisaloanaide kapi- 

tálamárkanis. Báŋkku olahanmuddu likvidi- 

tehta ja likviditehta váldologut leat doh- 

kálaččat. Konsearna mihttomearri lea doa- 

lahit likviditehtariskka vuollegis dásis. LCR 

(Liquidity Coverage Ratio) 31.12.16 lea me- 

roštallon leat 121 % (95 %).

Konsearnas leat kundariid duvssat 53 870 

milj. kruvnna ovddas 31.12.16. Lassáneapmi 

maŋimuš 12 jagi lea 5 783 milj. kruvnna dahje 

12 % (5,1 %). Duksalassáneapmi juohkása  

6,8 %:in (6,2%) personmárkanis, 8,8 % (-0,5 %) 

fitnodatmárkanis ja 43,5 % (13,3 %) alm-

molaš sektoris.

SeastinBáŋku 1 Davvi-Norggas lea konse- 

šuvdna ásahit 100 % oamastuvvon ásodat- 

kredihttafitnodaga, SNN Ásodatkredihtta. Fit- 

nodat galgá leat SeastinBáŋku 1 Ásodatkre-

dihta lassin, mii ain galgá leat ovttastusbáŋk-

kuid váldoreaidu loatnaváldimiidda obliga- 

šuvnnaid bokte vuosttašrivttiin (OMR).

Báŋkku guhkesáigásaš rating ratingdoaim- 

mahagain Moody’s ja Fitch leat A1 ja A, dás- 

sedis vejolašvuođaiguin.

Kapitálavuođustus 
SeastinBáŋku 1 Davvi-Norga oaččui ođđajagimánu 1.b. 2007 rájes lobi Finánsabear-

ráigeahčus geavahit siskkáldas kredihttariskka mihtidanvugiid (Internal Rating Based 

Approach). 

SeastinBáŋku 1 Davvi-Norgga mihttomearri lea álo leat vealtameahttun nanus, ja dat 

galgá duhtadit eiseválddiid gáibidan kapitálavuođustusa unnimusgáibádusaid. Konsear-

na buhtes vuođđokapitálavuođustus lea dál 14,5 %. 

KONSEARNA EADNEBÁŊKU

Kapitálavuođustus 31.12.16 31.12.15 31.12.16 31.12.15

Buhtes vuođđokapitálavuođustus 15,0 % 13,9 % 19,2 % 17,2 %

Vuođđokapitálavuođustus 16,3 % 15,1 % 20,3 % 18,3 %

Lassikapitálavuođustus 2,1 % 2,1 % 1,8 % 1,8 %

Ollislaškapitálavuođustus 18,4 % 17,2 % 22,1 % 20,1 %

Konsearna geavaha gorálaš konsoliderema  

SeastinBáŋku 1 Ásodatkredihta, Seastin- 

Báŋku 1 Ealáhuskredihta ja BN Báŋkku eaig- 

gátosiid kapitálavuođustusrapporteremis. 

SeastinBáŋku 1 Davvi-Norga oaččui 2016 

skábmamánus Finánsabearráigeahču mear- 

rádusa konsearna kapitáladárbbu birra. Dát 

mearrádus konkludere 1,5 % pilar-2-gáibá-

dusain riskaváikkuheaddji balánssas. Kon-

searna buhtes vuođđokapitálavuođustusa 

regulatoralaš unnimusgáibádus lea danne 

13,0 % 31.12.16. Vuostesyklalaš kapitála-

buffera gustovaš gáibádus lea dál 1,5 %. 

Finánsadepartemeanta mearridii 15.12.16 

ahte dán galggai lasihuvvot 0,5 prosean-

tačuoggáin 2,0 %:i 31.12.17 rájes. Vuoste-

syklalaš kapitálabuffera ulbmil lea eanet 

nanusmahttit ja starggasmahttit báŋkkuid 

loatnajuolludanvahágiid vuostá, ja sihkka

rastit dássedeabbo loatnajuolludemiid vu- 

ollegiskonjunktuvrras.

Finánsadepartemeanta mearridii 20.12.16 

ođđa gáibádusaid vihkkekeahtes kapitála

oassái mat gustojit 01.01.17 rájes. Ođđa 

gáibádusat leat mielde kapitálagáibádusa lá-

hkaásahusas mii cealká ahte fitnodagas álo 

galgá leat vihkkekeahtes vuođđokapitála

oassi mii dagaha unnimus 3 % ásahusa ek-

sponeremis. Buot báŋkkuin galgá dasa lassin 

leat vihkkekeahtes vuođđokapitálabuffer mii 

dagaha 2 % ásahusa eksponeremis. Vuogá-

datdehálaš báŋkkuin galgá vihkkekeahtes 

kapitálabuffer leat unnimustá 3 %.

Vihkkekeahtes vuođđokapitálaoassi (Le-

verage Ratio) lea 31.12.16 meroštallon leat 

6,8% (6,1 %).

Báŋkku soliditehta árvvoštallojuvvo buorren 

gustovaš regulatoralaš gáibádusaid vuođul.

Čujuhuvvo muđui sierra avsnihttii Kapitála

stivrema ja Ođđa regulatoralaš gáibádusaid 

birra maŋŋelis čilgehusas.

Doaibmastivren ja  
konsearnahovdengoddi  
(Corporate Governance) 
SeastinBáŋku 1 Davvi-Norgga ásahusa hov-

dema vuođđun leat rehketdoalloláhka ja 

prinsihpat maid norgga neavvagat gáibidit 

eaiggátstivrema ja hovdengotti jođiheami 

ektui. Čujuhuvvo sierra kapihttalii jahke-

dieđáhusas “Doaibmastivren ja konsearna

hovdengoddi” mii maiddái gokčá rehket- 

doallolága §3–3b gáibádusaid. Kapihtal čilge  

dárkileappot mo SeastinBáŋku 1 Davvi- 

Norga čuovvu neavvagiid.

SeastinBáŋku 1 Davvi-Norgga buorre 

doaibmastivren čuovvu ulbmiliid ja vál-

doprinsihpaid maid mielde konsearna stiv-

rejuvvo ja bearráigehččojuvvo. Dát galgá 

sihkkarastit eaiggádiid ja eará joavkkuid 

beroštumiid konsearnas. Konsearna buorit 

doaibmastivrenprinsihpat galget sihkkaras-

tit buori opmodathálddašeami ja sihkkaras-

tit ahte šihttojuvvon ulbmilat ja strategiijat 

duohtandahkkojuvvojit ja ollašuvvet.

Báŋkku iežaskapitáladuođaštusat leat Oslo 

Burssas čállojuvvon. Eai gávdno njuolgga

dusmearrádusat mat gáržžidit vuoigat

vuođa dáid gávppašit. Stivra ii dovdda iežas- 

kapitáladuođaštuseaiggádiid šiehtadusaid 

mat ráddjejit vejolašvuođaid gávppašit dái-

guin dahje geavahit jienastanrievtti. 

Dat gii áigu čađahit háhkamiid mat mield-

disbuktet ahte dat olmmoš eaiggádušša

goahtá SeastinBáŋku 1 Davvi-Norgga kva-

lifiserejuvvon eaiggátoasi, ferte ovdagihtii 

sáddet dan birra dieđáhusa Finánsabearrái

gehččui. Kvalifiserejuvvon eaiggátoasi reh- 

kenasto leat eaiggátoassi mii dahká 10 % 

dahje eambbo finánsasearvvi kapitálas dah- 

je jienain, dahje dat addá mealgadii lobi 

váikkuhit searvvi jođiheami ja dan doaimma.

SeastinBáŋku 1 Davvi-Norgga njuolggadu-

sain leat erenoamáš eaiggáduššanráđđe

jumit mat suddjejit iežaskapitáladuođaštu

seaiggádiid. Dát gáibidit 2/3 doarjaga iežas

kapitáladuođaštuseaiggádiin go báŋkku vál-

dočoahkkin dahká mearrádusaid.

Eai leat čađahuvvon emišuvnnat iežaska-

pitálas 2016:s.

SeastinBáŋku Davvi-Norga lea 2016:s dah- 

kan likviditehtadáhkádusšiehtadusa báŋkku 

iežaskapitálaeaiggádiid ovddas Seastin-

Báŋku 1 Markets AS:in.

 

Riska- ja kapitálastivren  
– oppalaš kommentárat 
Riska- ja kapitálastivren lea okta váldostivrra 

vuoruhuvvon surggiin ja galgá doarjut kon-

searna strategalaš áigumušaid, mihttome- 

riid ja ovdáneami. Konsearna deattuha ahte  

buorre riskastivren galgá sihkkarastit ruđalaš 

nanusvuođa ja sihkkaris árvoháldema guhkit 

áiggi badjel. Konsearna mihttomearrin lea 

stivret buot stuorra riskkaid seamma buriin 

vugiin go buohtastahtti báŋkkut.

Konsearna dárkkistan- ja háldenmálle de-

finere čielgasit ovddasvástádusa ja rollaid. 

SeastinBáŋku 1 Davvi-Norga geavaha meal- 

gadis resurssaid ásahit, čuovvolit ja ain 

ovdánahttit konsearna kvalitehtavuogáda-

gaid ja riskaháldenvuogádagaid ja -pro- 

seassaid.

Konsearna riskastivrema ja siskkáldas dárk-

kisteami prinsihpat ja rámmat čužžot sierra 

rámmanjuolggadusain. Stivra geahčada ja 

dohkkeha daid jahkásaččat. Rámmanjuolg-

gadusat leat láidesteaddji rávvagat konsear- 

na riskastivrema váldomiellaguottuide ja 

galget sihkkarastit ahte konsearnas lea beak-

tilis ja ulbmillaš ovdánahttinproseassa dása. 

Kapitála riskadássen meroštallojuvvo buot 

stuorát riskasurggiin. Dát lea dehálaš eak-

tun meroštallamiidda mat gullet riskaek-

sponeremii, kapitálabufferiidda ja soliditeh-

tamihttomeriide. Dát leat bealit mat galget 

sihkkarastit konsearna doaimma maiddái 

huššás márkandilálašvuođaid áigge. Váldo

mihttomearri lea ahte konsearna ollislaš 

riskadássi galgá leat mearálaš ja konsearna 

riskastrategiija siskkobealde. Buorre riskahál-

dema bokte galgá konsearnas leat dássedis 

ja einnostahtti dinen- ja boađusovdáneapmi.

SeastinBáŋku 1 Davvi-Norgga 
riska- ja kapitálastivren:  
Dehálaš oassesuorggit
Siskkáldas dárkkisteapmi

Stivra dárkkista jahkásaččat stivrema ja 

dárkkisteami rámmanjuolggadusaid ja 

dađistaga čuovvola guovddáš kvalitehta- 

ja riskadovdomearkkaid ovdáneami. Kon-

searna lea ásahan dárkkistanmodealla mas 

sierra riskastivrenossodagas lea váldoovd-

dasvástádus sihkkarastit ahte jođiheaddjit 

aktiivvalaččat geavahit stivren- ja rappor-

terenvuogádagaid fitnodat- ja fágasurggiid 

čuovvoleamis. Stivra meannuda jahkásaččat 

konsearna čoahkkáigesson raportta siskkál-

das dárkkisteamis.

Siskkáldas revisor ja ovddasvástideaddji re-

visor raporterejit jeavddalaččat stivrii, sorj- 

jasmeahttun árvvoštallamiiguin konsearna 

riskkas, ja lea go siskkáldas dárkkisteapmi 

ulbmillaš ja oadjudeaddji. 

Riskastivren

Ruđalaš doaibmačađaheapmái dárbbaša 

riskastivrema ja -háldema. SeastinBáŋku 1 

Davvi-Norgga stivra deattuha buori riskas-

tivrema strategalaš doaibmabidjun lasihit ár-

voháhkama, ja das lea ovddasvástádus go-

zihit konsearna riskaváraid. Stivra mearrida 

rámmaid buot guovddáš gávpe- ja riska-

surggiide, mat fas mihtiduvvojit ja dieđihuv-

vojit mearriduvvon njuolggadusaid mielde. 

Stivra meannuda juohke kvartála konsear-

na riskagovahallama čoahkkáigeasu. Dát lea 

vuođđun go stivra digaštallá ja árvvoštallá 

dárbbašlaš doaibmabijuid. Dán geahča-

deami dehálaš oassin lea árvvoštallat kon-

searna soliditehta, gánnáheami ja beavttál-

mahttinvuođa dábálaš hivvodagaid ja risk-

kaid ektui.

Gávperiska

Konsearna gávperiskii čatnasa sihke vejolaš 

dienasváili, stuorra rievdadusat kapitáladárb-

bus ođđa regulatoralaš gáibádusaid geažil, 

ja/dahje váilevaš luohtehahttivuohta ja beag- 

gin márkanis duođalaš dáhpáhusaid geažil.

Gávperiska sáhttá čuožžilit iešguđet riskafák-

toriid geažil, ja konsearna geavaha olu reaid- 

duid (kvantitatiivvalaš ja kvalitatiivvalaš) identi-

fiseret ja dieđihit dákkár riskka. 

Buorre strategalaš plánen lea deháleamos 

reaidu geahpedit gávperiskka, ja dasa gullet 

sihke eastadeaddji doaibmabijut ja plánat mo 

dáhpáhusaid galgá dustet. Stivra meannu-

da jahkásaččat gávpestrategiijaid ja gávpe-

plánaid. Konsearna “God virksomhetssty-

ring” (Corporate Governance) ja SNN-ko-

da rámmain ja njuolggadusain leat dehálaš 

elemeanttat doaimma fitnodatlaš háldemis. 

Kredihttariska 

Konsearna fitnodatmárkana vealggásjuollu-

demiid riska lea mearálaš dásis, ja person-

márkanvelggiin ges árvvoštallo leat vuolle-

gis riska. Guktuid márkaniid riskaovdáneap-

mi lea buorre, mas lea lassánan oasit vuol-

legis ja mearálaš riskadásis ja geahppánan 

oasit alla ja alimus riskadásis. Ovdáneapmi 

speadjalastá riikaoasi ovdáneami, gos ma-

kroekonomalaš dilli ain lea buorre. Báŋkkus 

lea oalle unnán njuolgga eksponeren oljo-

sorjavaš sektoriid ektui. Eanaš loanat person-

márkanii leat sihkkaraston opmodatpánttain 

ja sihkkarvuođadáhkádus lea buorre. Máksin-

rihkkuma dássi lea unnit 2016:s go 2015:s, ja 

adno leat dásis mii čájeha riikaoasi konjunk-

tuvraovdáneami. 

2016 vahátgillámiid stuorámus sivvan leat 

lassánan joavkogullevaš vahátčálihuhttimat 

ja okta ovttaskas searvan. Joavkogullevaš va-

hátčálihuhttimiid lassáneapmi gullá surggiide 

industriija, oljoguoski ealáhusat ja guolásteap- 

mi ja bivdu. Industriijas ja oljoguoski ealáhu-

sain lea lassáneami vuođđu dábálaš riska, ja 

guolásteami ja bivddu lassáneami duogáš lea 

eanet eksponeren. Dálá hivvodaga ja gas-

kaboddosaš eavttuid analysat IFRS 9 vuođul 

čájehit ahte ođđa standárdda implemente-

ren ii mielddisbuvtte stuorra váikkuhusaide 

joavkogullevaš vahátvárremiid dássái.

Kredihttastrategiijas deattuhit mihttomeriid 

ja rámmaid ásahemiid oktilis kredihttarisk-

ka stivremis. Báŋkku ruhtajuolludanneava ja 

fápmudusat vuhtiiváldet sihkkarvuođadáh- 

kádusa ja vejolaš máksinrihkkuma jáhke-

hahttivuođa, ja dát guoská kredihttastrate-

giijii ja kredihttapolitihkalaš váldonjuolgga-

dusaide. Stivra árvvoštallá ruhtajuolludan-

neavvaga jahkásaččat.

Stivra čuovvu dađistaga báŋkku loatnajuollu-

danhivvodaga, ja háliida árrat fuomášit ovdá- 

nandovdomearkkaid ja jus lea dárbbašlaš, 

de muddet kredihttapolisiija.

Márkanriska 

Konsearna márkanriska klassifiserejuvvo 

mearálažžan. Doaimmat mat galget doar-

jut eará osiid konsearna doaimmas, leat dat 

mat vuosttažettiin dagahit ahte šaddá ek-

sponeren márkanriskka guovdu. Háldooap-

merádju masa márkanrievdadusat njuolg-

ga váikkuhit, lea dušše unna oasáš ollislaš-

balánssas, ja báŋku ieš unnán gávppaša ár-

vobáhpáriiguin.

Márkanriskka roassoiskosat čájehit ahte 

báŋku ja konsearna nákcejit doalahit risk-

ka mearriduvvon rámmaid siskkobealde. 

 

Likviditehtariska 

Vaikko konsearna likviditehtariska árvvoštal-

lojuvvo vuollegis riskan, de lea báŋkkus goit- 

ge nana fokus dán suorgái. Vealgi mii lea čál-

lojuvvon vealgebáhpáriid bokte ja krediht-

taásahusaid velggiid čáliheamis, lea 21 165 

milj. kruvnna 31.12.2016, mii lea 880 milj. 

kruvdnasaš geahpedeapmi 2015 rájes. Kon-

searna duksavuođustus lea 76,1 % 31.12.16, 

ja 2015:s fas lei 75,1 % ja 2014:s 74,7 %. Buor- 

re duksavuođustus ja dássedis kunddar- 

duvssat leat dehálaččat báŋkku likviditehta-

háldemii, ja báŋku vuordá ahte ođđa gáibá-

dusat likviditehtabufferiidda ja likviditehta-

riskka mihtideapmái garrešii dássedis kund-

darduksagilvaleami. Ođđasisruhtadandárb-

bu eai vuordde danne mielddisbuktit likvi-

ditehtalaš hástalusaid.

Konsearna fundingstrategiija galgá vuhtiivál-

dit iešguđet doahttalemiid, nugo meroštallat 

kapitálamárkana sávaldaga doalahit nu vuol-

legis sisaloatnagoluid go vejolaš ja báŋkku 

sisaloanaid diversifiserema gullevaš goluid 

dasa mii gullá lonistanáiggiide ja sisaloat-

nagálduide. Stivra gieđahallá konsearna lik- 

viditehtastrategiija ja dustehusplánaid un-

nimus oktii jahkái. 

Ođđa dohkálaš likviditehtastivrengáibádu-

sat muddejuvvojit earret eará LCR (Liqu-

idity Coverage Ratio) ja NSFR (Net Stable 

Funding Ratio) unnimusgáibádusaid bokte. 

SeastinBáŋku 1 Davvi-Norgga ruhtadeapmi 

lea heivehuvvon dáidda ođđa gáibádusaide. 

Operašunealla riska 

Operašunealla riskka stivren lea dehálaš oas-

si oppalaš riskastivremis. Danne lea ráhka-

duvvon sierra vuogádat čuovvolit, duođaštit 

ja raporteret riska- ja buoridansurggiid.

Konsearna operašunealla riska gozihuvvo jotk- 

kolaččat. Riskastivrenossodat koordinere dán 

barggu ja raportere hovdengoddái ja stivrii. 

Siskkáldasrevišuvdna čađaha sorjjasmeaht

tun dárkkástusaid ja iskosiid konsearna sihk- 

karvuođas, sihke fysalaš sihkkarvuođas ja 

IT-sihkkarvuođas. Konsearnas lea stuorra 

fuomášupmi áigeguovdileamos áitagiid- 

da, nugo IT-rihkolašvuhtii, njihtamiidda ja 

earálágan áitagiidda konsearna ja kunda- 

riid vuostá. Dáhpáhusat mat leat váikkuhan 

dahje sáhttet váikkuhit konsearna gánná-

heapmái dahje kundariidda, čuovvoluvvo-

jit konsearna riskastivremis. SeastinBáŋku 1 

Davvi-Norga ovttasbargá maiddái Seastin-

Báŋku 1-ovttastusain sihkkarastit buori ja 

dássedis doaimma ja alla sihkkarvuođadásis.

Stivra atná suorggi leat dohkálaš dárkkisteami 

vuolde, muhto gáibida jotkkolaš čuovvoleami.

Eaiggátriska 

Oktasašbearráigehččon servviid eaiggátoasit 

leat stuorrát ja dehálaččat konsearna oppa-

laš boađusháhkamii. Nuppe dáfus sáhttet dát 

eaiggátoasit addit sihke eanet volatilitehta 

bohtosiidda ja váikkuhit kapitálavuođustussii.

Iešguđet servviid riska lea mearálaš, muhto 

báŋku lea eahpenjuolga mealgadis márkan-

riskaváras – erenoamážit SeastinBáŋku 1 Jo-

avkku eaiggátpoastta bokte. 

Kapitálastivren 

Kapitálavuođustusnjuolggadusat bidjet un-

nimusgáibádusaid buhtes vuođđokapitálii, 

vuođđokapitálii ja ovddasvástideaddji ka-

pitálii. Dát njuolggadusat fátmmastit maiddái 

kredihttariskka, márkanriskka ja operašu-

nealla riskka. Dasa lassin gáibiduvvo ahte 

finánsaásahusat čađahit siskkáldas ka-

pitálameroštallanproseassa (Internal Capi-

tal Adequacy Assessment Process – ICAAP). 

Finánsabearráigeahčču lea ráhkadan rávva-

giid proseassa sisdollui, ja kapitálameroštal-

lan galgá fátmmastit buot mearkkašahtti risk-

kaid, maiddái riskkaid mat spiehkastit re-

gulatoralaš unnimusgáibádusain. Kapitála-

meroštallan galgá máhttit einnostit boaht-

teáigedáhpáhusaid ja galgá leat vuođđu-

duvvon duhtadahtti vugiide ja dieđuide. Dás 

galget maiddái vuhtiiváldet meroštallamiid, 

vugiid ja diehtosisdoaluid eahpesihkarvuođa. 

Juohke kvartálas árvvoštallet ja čoahkkái-

gesset konsearna riska- ja kapitáladili sier-

ra raporttas mii geigejuvvo stivrii.

Finánsabearráigeahčču almmuhii 2016 

álggus metodihka mearridit pilar 2-gáibá-

dusaid ja dialoga prinsihpaid ovttaskas báŋk-

kuin dán olis. Čavčča mielde leat ovttaskas 

báŋkkuid pilar 2-mearrádusat almmuhuv-

von, juoga mii lea oassin eanet čađačuov-

givuođas. Konsearna lea ásahan proseas-

said mat galget árvvoštallat kapitáladárb-

bu riskaprofiilla ektui ja ásahuvvon riska- 

stivren- ja dárkkistanvuogádagaid kvaliteh-

ta ektui Finánsabearráigeahču metodaid 

vuođul. Finánsabearráigeahčču mearridii 

2016 skábmamánus konsearna pilar 2-lasá-

husa leat 1,5 %. Dát oktiivástida konsearna 

iežas meroštallamiidda.

Konsearna soliditehtamihttomearri lea guovd- 

dáš oassi strategiija- ja plánaproseassas.

Eanet máinnašeapmi doaibmastivrema ja 

konsearnahovdengotti birra lea kapihtta-

liin mat máinnašit riskastivrema, kapitála- 

stivrema ja doaibmastivrema ja konsearna-

hovdengotti jahkeraporttas. 

Ođđa regulatoralaš gáibádusat 
Finánsamárkansuorggis leat eanet ođđa 

njuolggadusat evttohuvvon ja/dahje ásahuv-

von 2016:s, ja leat ain ollu njuolggadusbarggut 

mat dahkkojit riikkaidgaskasaččat ja Norggas. 

Dehálaš rievdadusat 2016:s ja dieđihuvvon  

njuolggadusrievdadusat 2017:s sáhttá  

čoahkkáigeassit ná:

•	 Vuostesyklalaš kapitálabuffera lassá- 

neapmi (2 % 31.12.17 rájes)

•	 Pilar 2-gáibádusa mearrideapmi (1,5 % 

SeastinBáŋku 1 Davvi-Norgii)

•	 Vihkkekeahtes iežaskapitála gáibádus (5 

% 30.06.17 rájes)

•	 Ásodatloatnaláhkaásahusa joatkka ja 

čavgen (Gusto 30.06.18 rádjai)

•	 Finánsavearu ásaheapmi (Meroštallon 

jahkásaš gollolassáneapmi su. 30 milj. 

kruvnna)

•	 IFRS 9 – ođđa čálihuhttinmodealla loat-

najuolludemiide báŋkkus (Implemente-

rejuvvo 01.01.18 rájes)

•	 Finánsadepartemeanta lea dieđihan

	 -	 Evttohusa ásahit SMB-vuoládusa 	

		  Norggas 

	 -	 Árvvoštallat dálá Basel I-láhtti 

	 -	 Evttohus láhkaásahussii nannet 

		  signifikánta valuhtaid likviditehtaliiggi 	

		  gáibádusaid 

Jus háliida dárkilat máinnašeami, de čujuhuv-

vo kapihttalii Riskastivren, siskkáldasdárk-

kisteapmi ja kapitálastivren eará sajis jah-

keraporttas.

Revišuvdna
Konsearna olgguldas revisor lea KPMG.

Siskkáldas revisor lea Ernst & Young, mii rap-

portere stivrii.

2 Pilar 2: Kapitála mii spiehkasta unnimusgáibádusas ja buffergáibádusas riskkaide maid searvi sáhttá vásihit, ja man pilar 1 
unnimusgáibádus (pilar 2-gáibádus) ii govčča dahje dušše belohahkii gokčá. Buhtes vuođđokapitála galgá gokčat pilar 2-gáibádusa.

Dutkan ja ovdánahttindoaimmat
SeastinBáŋku 1 Davvi-Norga jođiha gáv-

peovdánahttima ja searvá viidát Seastin-

Báŋku 1-ovttastusa ovdánahttindoaim- 

maide.

Ovdánahttinbarggut leat belohahkii dagahan 

ođđa buktagiid ja bálvalusaid. SeastinBáŋku 

1-ovttastusa ovdánahttinbarggu buorre ov-

damearka lea mobiila máksin (mCash) ja 

mobiila bálvalusat, nugo seastinšiehtadu-

said ásaheapmi mobiilabáŋkui. 

SeastinBáŋku 1 Davvi-Norgga ovdánahtti-

mis lea maiddái sáhka buoridit proseassaid 

ja bargometodihka. 2016 áigge lea báŋku 

geavahišgoahtán iežas vuosttaš robohta – 

digitála veahkkebargi. Go geavaha digitála 

veahkkebargiid, de manná áššemeannu-

deapmi jođáneappot ja boasttuvuođat eli-

minerejuvvojit.

Maid servodatarenas jođiha SeastinBáŋku 1 

Davvi-Norga ovdánahttinbargguid. Ovttas 

LO:in ja NHO:in lea báŋku ásahan Agenda 

Nord-Norge, mii lea šaddan riikaoasi ealá-

husovdánahttima deháleamos deaivva-

dansadjin. Dasa servet sihke almmolaš ja  

priváhta aktevrrat beroškeahttá geogra- 

fiijas, suorggis ja bellodatpolitihkas. 

Konsearna ii jođit doaimmaid maid sáhttá 

gohčodit dutkamin. SNN-foandda bokte 

juolluda konsearna ruđa máhtto- ja dut-

kanulbmiliidda riikkaoasis, ja ná váikku-

ha báŋku ođđa máhtuid ovdánahttimii de-

hálaš surggiin.

Organisašuvdna ja HR
Čeahpes ja áŋgiris bargit leat deháleamos 

eaktun háhkat árvvu SeastinBáŋku 1 Davvi

Norgga kundariidda, eaiggádiidda ja Davvi

Norgii. Geatnegahttá leat bivnnuhis bargo- 

sadji áŋgiris ja čeahpes bargiide. Jođánis riev- 

dadusat mat leat finánsasuorggis, kund- 

darmeanuin ja regulatoralaš beliin, dagahit 

ahte konsearna ferte leat rievdadannávc-

calaš organisašuvdna mas leat bargit mat 

jotkkolaččat ovdánahttet vuordámušaid ja 

gáibádusaid vuođul. 

SeastinBáŋku 1 Davvi-Norgga guoros virg-

giide ohcet olusat ja buozalmasvuođajávkan 

lea riikka vuolimusaid searvvis, dušše 2,7 %. 

Dasto lea konsearna bargiin nana áŋgirvuoh-

ta ja čeavlivuohta, juoga mii duođaštuvvo 

sierra jahkásaš organisašuvdnaiskosiin mas 

leat konsearna bargiid anonymiserejuvvon  

máhcaheamit. Dát čájeha ahte konsearna  

lihkostuvvá leat bivnnuhis bargosadjin.

2016:s čađahuvvojedje sihke stuorra eak-

todáhtolaš bargoveaga geahpedanproseas- 

sa ja stuorát organisatoralaš rievdadusat. 

Dát ledje dárbbašlaš nuppástuhttindoaib-

mabijut mat oppalaččat leat ráhkkanaht-

timin konsearna boahtteáigái. Buohtalasat 

bargodiliid heaittihemiin, de válddii kon- 

searna vuostá badjelaš 60 ođđa bargi. Seas- 

tinBáŋku 1 Davvi-Norgga bargit leat giitán 

150 buori mielbargi, váldán vuostá ođđa, ja  

gieđahallan stuorát organisatoralaš riev- 

dadusaid nugo kantuvrraid heaittiheapmi  

ja konsearnadoaimmaid rievdadusaid. 

Dásseárvu ja girjáivuohta 

SeastinBáŋku 1 Davvi-Norga ovddida dás-

seárvvu buot bargiide, beroškeahttá sohka-

bealis, seksuálalaš sojus, gielas, čeardda-

lašvuođas, nationála vuođus, liikeivnnis, osk

kus ja eallinoainnus. Konsearnas leat bargit 

iešguđet riikkain, ja olusat leat máŋggagiela-

gat. Min riikaoasis lea leamaš erenoamáš de-

hálaš ahte mis leat bargit mat hálddašit sá-

megiela ja ruoššagiela. Kunddarvuostáiváldi-

miin ja olu eará doaimmain gáibiduvvo ahte 

bargiin lea buorre eaŋgalsmáhttu. 

Konsearnas leat 53 % nissonolbmot ja 47 % 

almmáiolbmot. Nissoniid lohku hovdengot-

tis lea 35 % konsearnas ja 37 % báŋkodoaim-

mas. Dát leat buorádus, muhto ambišuv- 

dna lea loktet nissoniid logu hovdengottis 

40 %:i. Dássážii leat geavahuvvon kvalitatiiv- 

valaš ja oktagaslaš doaibmabijut ollašuht-

tit dán mihttomeari, erenoamážit siskkáldas 

karriearabagadallama bokte.

Dearvvašvuohta, biras ja sihkkarvuohta

Jierpmálaš bargu ja buorre bargobiras ok-

tavuođain ja oktasaš ulbmiliin, lea loakti-

ma, ekonomalaš lassáneami ja optimála 

buvttadanmuni vuođđu. Konsearna bargá 

árjjalaččat dearvvašvuođain, birrasiin ja sihk- 

karvuođain (HMS:in). Aktiivvalaš doaibma- 

bidju mii váikkuha bargobirrasii, lea ahte buot 

jođiheaddjit ja luohttámušolbmot čađahit 

HMS-kurssa mii duhtada Bargobearráigeahču 

sisdoalu ja viidodaga ávžžuhusaid. 2016:s 

ledje 12 jođiheaddji geat čađahedje kurssa. 

Go lea sáhka sihkkarvuođas, de leat jagi áiggis 

čađahuvvon máŋggat smávit kurssat dihto 

sihkkarvuođafáttáin. Konsearna kriisabar-

goveaga ja kriisahovdengotti miellahtut leat 

dasa lassin hárjehallan kriisadustema ja me-

todihka ovttas SeastinBáŋku 1-ovttastusain. 

Nuppástuhttinproseassas dahkkui riskaárv- 

voštallan ovttas suodjalanbálvalusain. 

Riskaárvvoštallamis ledje riskageahpedeaddji 

doaibmabijut sihke ovdal bargoveaga geah- 

pedeami, dan áigge ja maŋŋá ja daid stuorra 

organisatoralaš rievdadusaide. Stivra árv-

voštallá dán barggu leat dagahan lihkostuv- 

van nuppástuhttinproseassa. Dát čájehuv-

vo maiddái čielgasit bargobirrasa indikáh-

toriin namuhuvvon organisašuvdnaiskosis.

Konsearna SPOR-konseaptas lea fokus fy-

salaš árgabeailihkadeapmái ja dearvvašlaš 

biebmodollui. SPOR lea šaddan lunddo-

laš oassin konsearna HMS-vuoruheamis ja 

dehálaš oassi nannet fitnodatkultuvrra. Ol-

les 87 % servet prográmmii, ja konsearna 

lea mealgat bajábealde Dearvvašvuođa-

direktoráhta fysalaš lihkadeami ávžžuhu-

said bargiide.

Buozalmasvuođajávkama ovdáneapmi SNN:s

2014 2015 2016 2016 (eadnebáŋku)

4

3,5

3

2,5

2

1,5

1
1 Q 2 Q 3 Q 4 Q

Merkestat: 2014:s ja 2015:s lea konsearna lohku SNN Rehketdoallostobu haga, 2016 loguin lea dat mielde. 

SeastinBáŋku 1 Davvi-Norga bargá easta-

dit váttuid maŋŋá rievvumiid, áitagiid dahje 

eará duođalaš dáhpáhusaid. 2016:s eai lean 

rievvoviggamušat. Ledje golbma registre-

rejuvvon áittaášši bargiid vuostá, ja guokte 

lihkohisvuođa barggu olis. Ii goabbáge lih- 

kohisvuohta lean nu duođalaš. 

Buozalmasvuođajávkan ja fátmmastead-

dji bargoeallin

Buot konsearna searvvit leat IA-fitnodagat. 

Fátmmasteaddji bargoeallima šiehtadus 

bistá 2018 lohppii. SeastinBáŋku 1 Davvi-

Norga lea maŋimuš jagiid systemáhtalaččat 

ja viidát bargan geahpedit buozalmasvuođa-

jávkama. Searvan SINTEF NORD dutkan-

prošektii buozalmasvuođajávkama birra 

riikaoasis lea addán buori máhtu ja dihto-

mielalašvuođa dán tematihka birra. Nu go 

namuhuvvon, de lea konsearna doavttir-

dieđihuvvon ja iešdieđihuvvon buozalmas- 

vuođajávkan 2,7 % 2016:s.

Go buohtastahttá finánsasurggiin (2016  

goalmmát kvartálain), mii dušše raportere 

doavttirdieđihuvvon buozalmasvuođajávka- 

ma, de lea SeastinBáŋku 1 Davvi-Norggas 

okta proseantačuokkis unnit buozalmas- 

vuođajávkan.

Eaiggátdilálašvuohta 
SeastinBáŋku 1 Davvi-Norggas leat guok-

te eaiggátjoavkku. Iežaskapitáladuođaštus- 

eaiggádiid oamastanoassi lea meroštallon 

01.01.16 leat 46,36 % báŋkku iežaskapitálas, 

eaiggátoassekapitála (eaiggátoassecuovk- 

ka) bokte, ja 53,64 % iežaskapitálas fas lea  

servodatoamastuvvon.

SeastinBáŋku 1 Davvi-Norgga oamastano-

assekapitála lea 1 807 milj. kruvnna 31.12.16. 

Iežaskapitáladuođaštusaid lohku lei seam-

ma áigodagas 100 398 016 à 18 kruvnna 

ollásit máksojuvvon.

Iežaskapitáladuođaštuseaiggádiid lohku lei 

7 465 31.12.16 (7 641) ja davvinorgga eaig

gádiid oassi lei 18,1 % (19 %). 

Boađus juohke iežaskapitáladuođaštu-

sa nammii (konsearnas) lei 5,82 kruvnna. 

31.12.16 lei kursa 52,25 kruvnna. Konsear-

na Haddi/Dinen ja Haddi/Girji lei 9,0 (8,9) 

ja 1,0 (0,8) 31.12.16.

Báŋkku eaiggát- ja dienaspolitihkka cealká 

ahte báŋku áigu addit báŋkku eaiggádiidda 

gilvonávccalaš dietnasa. Ovddeš ráddjehus 

mas vuoitográda eanemustá lei 50 % konse-

arna badjebáhcagis, lea sihkkojuvvon. 2016 

vuoitográda lea 59,6 % konsearna bohtosis 

adnojuvvo erenoamáš stuorisin. Stuorra 

vuoitográda sivvan lea ahte konsearna ka-

pitálamihttomearri lea eanet go ollašuhtton 

ja liigevuoitu SeastinBáŋku 1 Joavkku 2016 

njealját kvartála. 2017 mihttomearri lea ahte 

vuoitográda lea unnimus 50 %.

Eadnebáŋkku badjebáza maŋŋá vearu 

juhkkojuvvo iežaskapitáladuođaštuseaiggá-

diidda ja báŋkku servodatoapmekapitálii 

gorálaččat vuhtiiválddedettiin eadnebáŋkku 

eaiggátjoavkkuid. 

Dássenfoanda lea 1 656,3 milj. kruvnna 

31.12.16, maŋŋil go jahkebohtosis lea juol-

luduvvon 328,6 milj. kruvnna. Dássenfoand- 

das lea maiddái 346,4 milj. kruvdnasaš  

várrejuvvon reaidaruhtadienas (3,45 kruvn-

na juohke iežaskapitáladuođaštusa nammii). 

IFRS vuođul galgá dát dienas gieđahallojuv-

vot iežaskapitálan rehketdoalus dassážii go 

váldočoahkkin lea mearridan man stuoris 

dienasjuolludeapmi galgá leat. Servodatoap- 

mekapitáladienas juolluduvvo álbmotávk- 

kálaš ulbmiliid bokte. 2016:s lea dát submi 

400,8 milj. kruvnna. 

Čujuhuvvo muđui sierra čilgehussii eaiggát-

dilálašvuođaid birra maŋŋelis jahkedieđá-

husas.

Servodatovddasvástádus
SeastinBáŋku 1 Davvi-Norga váldá vuh-

tii mo doaimmat váikkuhit olbmuide, bir-

rasii ja servodahkii. Servodatovddasvástá-

dus galgá oidnot doaimma buot osiin. Dat 

mearkkaša earret eará ahte lea alla ehtalaš 

standárda ja jáhkehahtti gávpi ovttas kun-

dariiguin, lágideddjiiguin, eiseválddiiguin 

ja servodagain mas báŋku lea oassin. Ser-

vodatovddasvástádus muddejuvvo norgga 

lága ja láhkaásahusaid rámmanjuolggadu-

said bokte ja SeastinBáŋku 1 Davvi-Norgga 

iežas njuolggadusaid, strategiijaid ja polisii- 

jaid bokte. 

2016:s lea SeastinBáŋku 1 Davvi-Norga bar-

gagoahtán sihke čielggasmahttit ja čalm-

mustahttit iežas servodatovddasvástádusa 

njuolggadusaid doaimmas. Dát bargu joat-

kašuvvá 2017:s. Dárkilat dieđuid servodatovd- 

dasvástádusa birra gávdná sierra kapihttalis 

jahkeraporttas.

 

Servodatberoštupmi 

– Ovttas mii doaimmahat áššiid 

SeastinBáŋku 1 Davvi-Norgga servodatbe-

roštupmi lea dehálaš oassi konsearna servo-

datovddasvástádusas. 2006 rájes lea Seas-

tinBáŋku Davvi-Norga juolludan badjel 700 

miljovnna SNN-foanddas. Ruđat mannet 

prošeavttaide mat ovdánahttet kultuvrra, 

valáštallama, oahpahusa ja eaktodáhtolaš 

barggu riikaoasis. Dát leat prošeavttat mat 

duddjojit orrunmovtta ja bargosajiid ja mat 

huksejit riikaoasi. 

Biras ja dálkkádat
SeastinBáŋku 1 Davvi-Norga lea 2016:s ain 

bargan šaddat resursaseasti ja birasbeakti-

lis organisašuvdnan. Dát dahkko earret eará 

go bidjat gáibádusaid lágideddjiide ja ovt-

tasbargoguimmiide, muhto maiddái rutiin- 

naide ja konsearna iežas bargiide. Seastin

Báŋku 1 Davvi-Norga lea sertifiserejuvvon 

birasčuovgatoardna ja čuovvu sertifiseren- 

ortnega geatnegasvuođaid. Rivttes biraslaš 

doaibmabijut beaivválaš doaimmas ja kon-

searna investeremiin leat ceavzilat sihke bi-

raslaš ja ekonomalaš perspektiivvas guhkit 

ja oanehis áigái. 2016:s konsearna guov-

dilasttii dan ahte optimaliseret ja geahpe-

dit áigegeavaheami, goluid ja biraslaš beliid 

mat leat čadnon bargiid mátkkiide. Dasa las- 

sin lea konsearna 2016 áigge heaittihan 21 

báikkálaš kantuvrra, juoga mii eahpenjuolga 

lea geahpedan liggen-, bassigollo-, mátke- 

ja báber- ja energiijadárbbu.

SeastinBáŋku 1 Davvi-Norggas lea energii- 

ja- ja dálkkádatrehketdoallu mii duođašta 

konsearna geavahusa, ođđasisávkkástalla-

ma oasi ja energiijageavahusa. Rehketdoal- 

lu čuovvu riikkaidgaskasaš standárddaid  

“The Greenhouse Gas Protocol” ja ISO 

14064-1. 2016 energiija- ja dálkkádatreh- 

ketdoallu čájeha ahte SeastinBáŋku 1 

Davvi-Norgga oppalaš dálkkádatgássa-

luoitimat ledje 1 070 tonna CO2-ekviva-

leantta. Dát lea 326,2 CO2-ekvivaleantta 

geahpedeapmi, mii vástida 23,4 % 2015 

ektui. 2016:s geavahii konsearna 7 729 

MWh elrávnnji elrávdnjefierpmádagas/

gáidduslieggasis. Dát lea 36 %-saš njiedjan 

2015 rájes. 

2016 čavčča álggahii konsearna ”bargga 

fihtolat, mátkkoš unnit”. Prošeavtta ulbmil 

lea ahte bargit galget eanet geavahišgoah-

tit neahttavuđot čoahkkimiid ja geahpedit 

mátkkoštandárbbuid ođđa teknologiija ak-

tiivvalaš geavaheami bokte, nugo video- ja 

skypeteknologiija. Bohtosat leat buorit, ja 

luoitimat 2016 girdimátkkiin vástidit 524 

tCO2e:i. Dát lea 15 %-saš njiedjan 2015 rájes, 

ja duogáš lea unnit mátkkit. 

Dárkilat dieđuid 2016 energiija- ja dálkká-

datrehketdoalu birra sáhttá lohkat jahke-

raportta kapihttalis servodatovddasvástá-

dusa birra. 

Seastinbáŋkovuođđudus  
SeastinBáŋku 1 Davvi-Norga
Báŋku ásahii 2011:s Seastinbáŋkovuođđu-

dus SeastinBáŋku 1 Davvi-Norga. Vuođđu-

dusa váldoulbmil lea doalahit guhkesáigásaš 

ja stáđis oamasteami SeastinBáŋku 1 

Davvi-Norggas, dása gullá hálddašit iežas- 

kapitáladuođaštusaid maid fievrridedje 

vuođđudussii go dat ásahuvvui, ja galgá 

nu ollu go vejolaš oassádallat SeastinBáŋku 

1 Davvi-Norgga emišuvnnain. Vuođđudus 

galgá maiddái skeŋket ruđaid álbmotávk- 

kálaš doaimmaide vuoittus dan kapitála 

maid hálde.

Ásaheami duogážin lei ođđa ruhtadan- 

doaibmaláhka, mii bođii 2009:s, mii dáhtui 

seammaláhkásažžan gieđahallat seastin-

báŋkkuid guovtti eaiggátjoavkkuid: servo-

daga ja iežaskapitáladuođaštuseaiggádiid. 

Ovddeš hástalusat, mat bohte ng. Iežaska-

pitáladuođaštuseaiggádiid láivumis čovdo-

juvvojedje ásaheami bokte, go váttisvuoh-

tan lei ahte iežaskapitáladuođaštuseaiggá-

diid vuoitoruhta lei šaddan mielahis stuo-

risin. Báŋku mearridii danne ođđa vuoito- 

ruhtapolitihka mii dajai ahte eaiggátjoavkkut 

galge gieđahallojuvvot seammaláhkásažžan, 

ja galge maiddái oažžut seamma juollu-

danmuni badjebáhcagis nugo vuoitoruđa 

ja skeaŋkkaid. Dát livččii dattetge dagahan 

mealgadis stuorra vuoitoruhta-/skeaŋka-

juohkimiid servodahkii eaiggáda namas – 

eaiggádii gean báŋku ii livčče sáhttán vuor-

dit leat boahtteáiggi emišuvnnaid oassevál-

din. Guhkes áiggi badjel livččii dát loaktit 

báŋkku servodatlaš oamasteami, ii ge dat 

livčče lean báŋkui iige servodatlaš oamas-

teapmái ávkin.

SeastinBáŋku Davvi-Norgga áigumuš lea 

ahte oasit jahkásaš servodatvuoitoruđain 

galget juolluduvvot vuođđudussii. Vuođđu-

dus sáhttá nu cegget kapitála man sáhttá 

geavahit boahttevaš emišuvnnaide báŋkkus.

Vuođđudus lea ásaheami rájes ožžon 

máŋggaid juolludemiid báŋkkus ja háld-

dašii 31.12.16 oktiibuot 439 milj. kruvnna. 

Stivrra evttohusas 2016 jahkebohtosa háld-

dašeapmái evttohit juolludit eanet ruđaid 

vuođđudussii.

Skeaŋkajuolludeapmi 

Vuođđudusa njuolggadusain daddjo ahte 

vuođđudus galgá addit skeaŋkkaid álbmot- 

ávkkálaš ulbmiliidda SeastinBáŋku 1 Davvi

Norgga márkanguovllus. 2016:s addojuv-

vojedje skeaŋkkat 11 milj. kruvnna ovddas 

83 prošektii. Dáin leat addon 10 stipeandda 

davvinorgga kulturtaleanttaide.

Seastinbáŋkovuođđudusa ruovttusiidu ja Face

book-siidu ođasmahttojit jeavddalaččat áige-

guovdilis ođđasiiguin: www.snnstiftelsene.no/

sparebankstiftelsen.

Seastinbáŋkovuođđudusas leat guokte oas-

seáigebargi: beaivválaš jođiheaddji 20 % virg-

gis ja kánturjođiheaddji 50 % virggis. 

SeastinBáŋku 1 Davvi-Norgga  
Kulturealáhusvuođđudus 
SeastinBáŋku 1 Davvi-Norgga Kulturealá-

husvuođđudus ásahuvvui 2012:s. Ulbmi-

lin lea váikkuhit kulturealáhusa servodat- 

ávkkálaš ovdánahttima riikaoasis. Dát galgá 

dáhpáhuvvat vuođđudusa ruđalaš addo- 

siid bokte (skeaŋkkat dahje investeremat) 

kulturealáhusdoaimmaide dahje kultur- 

ealáhusovddideaddji doaimmaide. Váldoul-

bmilin lea oažžut eanet bargosajiid.

Juolludemiid oktavuođas galgá earret eará 

deattuhit

•	 kulturealáhusa girjáivuođa

•	 kulturealáhusa ovdánahttima Seastin-

Báŋku 1 Davvi-Norgga olles márkan-

guovllus

•	 vejolašvuođaid ovdánahttit ceavzi-

lis struktuvrraid mat áiggi mielde sáht-

tet duddjot vuođu eanet barggaheapmái 

kulturealáhusas

2016 áigge lea Kulturealáhusvuođđudus 

juolludan oktiibuot 15,5 milj. kruvnna ol-

les 123 prošektii. 

Vuođđudusa deháleamos váikkuhangaskaoa- 

mit leat doarjjaohcanalmmuheamit musih-

kas, girjjálašvuođas, filmmas, lávdedáidagis 

ja visuála dáidagis. Prošeavttaid sturrodagat 

ledje 15 000 kruvnnas 250 000 kruvdnii, 

mas gaskamearri lei sullii 100 000 kruvnna.

2016:s searvvai kulturealáhusvuođđudus 

guovtti stuorra strukturhuksejeaddji ovt-

tasbargoprošektii. Nubbi lea regionála in-

vesterenfoandda Filmfond Nord ásaheapmi 

ovttas Nordlándda, Romssa ja Finnmárkku 

fylkkagielddaiguin, masa addojuvvo 1,5 milj. 

kruvdnasaš doarjja foandakapitálas. Nubbi 

lea Artica Svalbard-vuođđudusa ásaheap-

mi ovttas Kulturdepartemeanttain ja Fritt 

Ordain, mas foandadoarjja lea 1 milj. kruvn- 

na. Vástideaddji juolludeamit juolluduvvojit 

Filmfond Nordii ja Artica Svalbardii 2017:s 

ja 2018:s. 

Kulturealáhusvuođđudus lea aktiivvalaš 

váikkuhit álbmotoaivila ja mearrádusdahk- 

kiid vuoruhit eanet kulturealáhusa. Dán olis 

leat lágidan máŋggaid logaldallamiid bar-

gobájiiguin ja konferánssaid, ja leat čállon 

kronihkat davvinorgga aviissain. 

Sihke nationálalaččat ja regionálalaččat  

lea vuođđudus ožžon doarjaga áššiin  

maiguin leat bargan. Geahča maiddái  

Kulturealáhusvuođđudusa ruovttusiiddu  

www.snnstiftelsene.no/kulturnaerings- 

stiftelsen gos jámma almmuhit varas ođđa-

siid.

SeastinBáŋkku 1 Davvi-Norgga 
dáiddavuođđudus 
Báŋkku stivra ásahii SeastinBáŋku 1 Davvi-

Norgga dáiddavuođđudusa 2007:s. Váldoul-

bmil lea hukset ja háldet dáiddačoakkálda-

ga mas lea mearkkašupmi riikaoassái. Dái-

dagat leat báŋkkuin dahje vurkkoduvvo-

jit iešguđet almmolaš ásahusain. Čoakkál-

dagas leat dál 835 dáidaga, ja 131 dain leat 

oston maŋŋá ásaheami. 

Vuođđudusa stivra lea ovdánahttimin dáid-

dačoakkáldaga kvalitehta ja olámudduivuođa. 

Go oastá dáidagiid, de lea erenoamáš fuo- 

mášupmi visuála dáidagii ja giehtadáidagii mas 

lea mearkkašupmi báŋkku márkanguvlui ja 

doaibmaguvlui: riikaoassái ja davviguovl-

luide. Seammás deattuhuvvo ahte čoakkál-

dat berre speadjalastit nationála ja riikkaid-

gaskasaš rávnnjáldagaid. Čoakkáldaga gask-

kusteapmi almmolašvuhtii lea maiddái de-

hálaš bargosuorgi. 

 

Stivra ja konsearnahovdengoddi
SeastinBáŋku 1 Davvi-Norgga stivrajođi-

headdji lea Karl Eirik Schjøtt-Pedersen. 

2016 njukčamánu váldočoahkkimiin dah-

ke golbma rievdadusa stivrras. Stivralahttu 

ja ovddeš NRK-hoavda, Hans-Tore Bjerkaas, 

válljejuvvui ođđa nubbinjođiheaddjin. Kjersti 

Terese Stormo, BE Kraftsalg AS direktevra/ 

Bodø Energi ekonomiijahoavda, ja Bengt  

Olsen, DIPS ASA ekonomiija- ja finánsadi-

rektevra, válljejuvvojedje ođđa miellahttun. 

2016:s ledje 16 stivračoahkkima. 

Stivrras vulget dát vuollelávdegottit:

Revišuvdnalávdegoddi galgá ráhkkanaht-

tit stivraáššiid mat gusket bearráigeahččat 

ruđalaš diehtojuohkima, fitnodatsearvvi sisk-

káldasdárkkisteami ja riskagieđahallangozi-

heami. Konsearnahoavdda ovddasvástádus lea 

addit lávdegoddái dárbbu mielde ja bivdima 

bokte dieđuid ja neavvagiid. Stivra lea válljen 

čovdosa mas lávdegottis leat stivrra nubbin-

jođiheaddji ja guokte eará stivramiellahtu. Sii 

leat sorjjasmeahttumat definišuvnna vuođul 

mii lea rávvagiin “Eaiggátstivren ja fitnodat-

searvvi hálddašeami Norgga rávvagat” (Cor-

porate Governance).

Riskalávdegodd galgá ráhkkanahttit stiv-

raáššiid mat gusket konsearna ollislaš riskka 

ja galgá árvvoštallat man muddui stivren- ja 

dárkkistanortnegat leat heivehuvvon riska-

dassái ja viidodahkii. Riskalávdegottis leat 

seammalágan čoahkkádus ja seamma miel-

lahtut go revišuvdnalávdegottis.

Buhtaduslávdegoddi galgá ráhkkanaht-

tit stivraáššiid mat gusket buhtadusort-

negiidda, árvvoštallat konsearnahoavdda 

buhtadusaid ja vejolaččat evttohit riev- 

dadit dáid. SeastinBáŋku 1 Davvi-Norggas 

leat lávdegottis stivrra jođiheaddji ja guokte 

eará miellahtu, geain ii leat jođiheaddjivirgi. 

Konsearna heiveha iežas buhtadusmáksi-

miid mearrádusaide mat leat finánsasuorg-

gi njuolggadusain, ja buhtaduslávdegoddi 

oažžu válddi čađahit dáid mearrádusaid.

Geahča maiddái Eaiggátstivren ja kon- 

searnahovdengoddi-kapihttala eará sajis 

jahkeraporttas.

SeastinBáŋku Davvi-Norgga konsearna

hoavda lea Jan-Frode Janson. Ollislaš kon-

searna hovdengottis ledje 11 olbmo 2016:s, 

maŋŋá go Ronni Møller Pettersen álggii 

Vuovdimiid ja kunddaroktavuođaid konsear-

nadirektevran. Hanne Johansen Nordgaard 

luobai Helgelándda regiovnna konsearna

direktevran 31.12.16 ja álggii ođđa virgái Hel-

geland Sparebank hálddahuslaš direktev-

ran. Trude Glad lea Helgelándda regiovn-

na gaskaboddosaš konsearnadirektevran 

ja galgá doaisttážii jođihit sihke dan ja Sált-

tu regiovnna.

Makroekonomalaš dilit  
– 2017 stáhtus ja vejolašvuođat 
2016 álggus ledje finánsamárkaniin muo

sehisvuohta ja garra rievdadusat. Dán dagahii 

ballu Kiinná ja lassáneaddji ekonomiijaid 

vulosmannamis, ja muhtun eurohpálaš báŋk-

kuid gahččamis. 2016 globála lassáneapmi 

orru šaddamin 3,1 %, juoga mii lea marginála 

njiedjan 3,2 %:s 2015:s. 2017 lassáneapmi 

orru buorráneamen. Leat ain erenoamážit 

lassáneaddji ekonomiijat mat váikkuhit lassá-

neapmái, muhto dat lea maiddái mearkan 

industriijariikkaid buorráneapmái. Bargguhi-

svuohta njiedjá, ja dat leat signálat mat orrot 

čájeheamen ahte inflašuvdna lea lassá-

neamen. Deflašuvdnariska lea geahppánan, 

juoga mii dagaha ahte guovddášbáŋkkuid 

stimulánssat eai berre leat seamma dárb-

bašlaččat go ovdal. Reanttut jáhkkimis gor-

gŋot veahá čuovvovaš áiggis.

Dán geažil sáhttá leat oalle positiivvalaš 

2017 máilmmiekonomiija vejolašvuođaide. 

Finánsaroasu, stáhtavealgekriissa ja stuorra  

oljohaddenjiedjama maŋŋá vurdojuvvo dás-

sedeabbo jahki. Vaikko optimisma lassána 

veahá, de lea dattetge ain olu eahpesihkkar-

vuohta máilmmiekonomiijas. Gávpesoađi ja 

eanet protekšunismma várra, eahpesihkkar-

vuohta válggain mat galget leat Eurohpás, ja 

Brexit-šiehtadallamat leat bealit mat sáhttet  

unnidit globála lassáneami. Dasa lassin 

fuolastuhttet Kiinná vealgáiduvvan ja vejolaš 

stuorra hedjoneapmi kiinnálaš ekonomiijas.

Norgga ja norgga ekonomiija ain báidná ol-

johatti njiedjan. Dát vuhtto heajos ekono-

malaš lassáneamis maŋimuš jagiid. Nan-

nán-Norgga BNP-lassáneapmi lei heajut 

2016:s go sihke Statistihkalaš Guovddáš- 

doaimmahat (SSB) ja Norgga Báŋku ein- 

nostedje jagi álggus. Meroštallamat ovdal  

4. kvartálaloguid almmuheami čájehit 

0,7 %-saš lassáneami 2016:s. Dát leat alm-

matge mearkkat mat orro čájeheamen ahte 

norgga ekonomiija lea buorráneamen, muh-

to rievssatlávkkážiiguin. Nannán-BNP lassá-

neapmi vurdo lassánit sullii 2 %:in 2017:s. 

Priváhta geavahus ja alla investeremat áso-

dagain ja almmolaš sektoris dat dagahit 

lassáneami.Dállodoaluid golahusvárrásaš 

sisaboađu lassáneapmi lei mealgat unnit 

go vurdojuvvon 2016:s. SSB meroštalai dan 

lassánit 1,4 %:in, muhto fasihtta orru čáje-

heamen sullii 0 %. Vaikko duohtasisaboah-

tu njiejai 2016:s, de lea priváhta geavahus 

lassánan nugo vurdojuvvon 1,5 %:in. Čilge-

hus lea ahte olbmot sestet unnit. Ásodatin-

vesteremat lassánedje sakka 2016:s. Ođđa 

ásodagaid huksen lei alimus dásis 30 jahkái, 

ja logut bissot nanusin ođđa jagi álggus.

Ásodathattit ja dállodoaluid vealgi ain gor-

gŋo 2016:s. 2016 juovlamánus ledje olles 

riikka ásodathattit 12,8 % eanet go juov-

lamánus ovddit jagi. Regionála erohusat 

leat stuorrát: Oslos lea 23,3 % haddelassá-

neapmi ja Stavangeris ges 2,3 % hadde- 

njiedjan. Davvi-Norggas lea haddelassá- 

neapmi Romssas ja Bådådjos leamaš 7,5 % ja 

10,1 % ja muđui riikaoasis ges 10,2 %. Dát 

lea unnit go lassáneapmi olles riikkas, muh-

to lea ain alla haddelassáneapmi. Márkanis 

lea vurdon ahte ásodathaddelassáneapmi 

geahppána 2017 áigge, danne go lassáneap- 

mi maŋimuš áiggis ii leat ceavzil guhkit áig-

ge, ja go vuollegis reanttu váikkuhus oalle 

muddui lea nohkan. Huksejuvvo maiddái 

olu dál, juoga mii lasiha ásodatfálaldagaid. 

Oppalaččat lea davvinorgga dállodoaluin 

buorre ekonomiija. Dattetge lea nu, erenoa- 

mážit riikaoasi stuorámus gávpogiin, ahte 

goargŋu ásodathattit leat dagahan stuor-

ra vealggi olu dállodoaluide. Jus reanttut 

gorgŋot eanet go vurdojuvvon, de sáhttá 

dat dagahit hástalusaid ovttaskasdállodoa- 

luide. Eiseválddit leat guhká fuolastuvvan 

ásodathattiid ovdáneamis, erenoamážit go 

dat lokte dállodoaluid velggiid. Ráddjen dih-

tii lassáneami, de mearridii Finánsadepar-

temeanta čavget stohpoloatnaláhkaásahu-

sa gáibádusaid 01.01.17 rájes. Rievdadusat 

fátmmastit loatnarámma mii lea eanemus-

tá vihtta geardde brutto dienas ja čavgasat 

njuolggadusat Oslos. SeastinBáŋku 1 Dav-

vi-Norga ádde eiseválddiid fuolastuvvama 

vealgelassáneami hárrái, ja dáhttu beaiv-

válaš barggus jođihit dohkálaš loatnajuol-

ludanpolitihka mii ii galgga váikkuhit eanet 

ásodathaddelassáneapmái.

Petroleumsuorggi hedjoneapmi daga-

hii stuorra bargguhisvuođa 2015 áigge. 

2016:s lei ovdáneapmi dássedeabbo. Norg-

ga mihttolávas lea bargguhisvuohta stuo-

ris, ja eanaš analytihkkárat vurdet ahte dat 

bissu oalle rievddakeahttá ja birrasiid 5 % 

2017:s. Davvi-Norggas lea unnit bargguhis- 

vuohta go muđui riikkas, ja olu sajit rahčet 

háhkamis doarvái kvalifiserejuvvon bargiid.

Davvi-Norgga ekonomiija lea ain buorre,  

ja das lea mealgat eanet lassáneapmi  

go muđui riikkas. Nannán-Norggas oppa-

laččat lea 0,7 %-saš meroštallon lassá- 

neapmi 2016, ja Davvi-Norgga Konjunktuvra- 

baromehter ges meroštallá Davvi-Norgga 

ovdáneami sullii 4 %:in. Stuorra sivvan dása 

lea nana lassáneapmi mearrabiebmo- ja 

mátkeealáhusas, eanet eksporta proseas-

saindustriijas, ja ahte oljoindustriija njiedjan 

unnán lea váikkuhan Davvi-Norgii. Nord-

lándda elrávdnjegáibideaddji industriijas 

lea heajos kruvnna ja vuollegis elrávdnje-

hattiid váikkuhusat maiddái leamaš posi- 

tiivvalaččat. Eará sivva dasa go lassáneapmi 

leat stuorát Davvi-Norggas go muđui riikkas,  

lea ahte priváhta geavahus lassána jođá- 

neappot davvin go muđui riikkas.

Mearrabiebmu lea riikaoasi deháleamos 

ealáhusat go mihtida árvoháhkama. Davvi-

norgga mearrabiepmu eksportaárvu lassánii 

22 %:in 2015:s 24,5 mrd. kruvdnii 2016:s. 

Lea mearkkašahtti ahte lassáneami siv-

van ii leat eanet hivvodat, muhto divrasat 

hattit. Mearrabiebmoealáhusa boahtteái-

gi orru ain čuovgat davvin, ja lea stuor-

ra vejolašvuođa buvttadit eanet luosa rit-

tus, ja dorskesuorggis leat ceavzilis mád-

dodat ja alla kvohtat. Riikaoasi mátkeealá-

husas ledje sullii 9 % eanet idjadanjándorat 

2016 skábmamánus go vástideaddji áigo-

dagas 2015:s. Seammás lassánedje olgorii- 

kalaš idjadanjándorat 18 %:in. Dálveturis-

ma dat lassána eanemusat. Romssa fylkkas 

ledje ovdamearkka dihtii 33 % eanet olgorii- 

kalaš idjadanjándorat 2016 skábmamánus 

go 2015 skábmamánus.

Huksehus- ja ráhkadussuorggis lea lassá-

neapmi njohcon veahá, muhto lea ain bad-

jelaš 4 %. 

Olju ja gássa ovddastit mearkkašahtti ár-

voháhkama riikaoassái, vaikko davvin lea 

suorgi árra muttus, dušše Norne, Snøhvit, 

Skarv ja Goliat leat doaimmas. Dasa lassin 

leat huksemin Aasta Hansteen-gássaguovlu. 

Ođđa gávdnosiid geažil guovlluin Johan 

Castberg, Gotha ja Alta, ja ođđa ohcan-

guovlluid rahpan, de lea oljosuorgi dav-

vin eanet oidnosis. Oljohatti njiedjamis lea 

oanehisáigái ráddjejuvvon váikkuhus doai- 

bmadássái. Dasa lassin lea vuollegis oljo-

haddi nannen servviid gollogeahpedan-

bargguid. Gollogeahpedanbarggut álkidaht- 

tet duohtandahkat boahtteáigásaš pro- 

šeavttaid maiddái davvin. Okta ovdamear-

ka lea Johan Castberg-guovllu huksen, gos 

leat seastán olu goluid. Dát lea leamaš de-

hálaš oassi dasa ahte mearridedje čielgga-

dit dán guovllu huksema Barentsábis eanet. 

Makroekonomalaš dilit čájehit ahte maiddái 

2017 addá ovdánanvejolašvuođaid Davvi-

Norgii ja SeastinBáŋku 1 Davvi-Norgii. Seam-

más leat eahpesihkkarvuođabealit riikkaid-

gaskasaš makrogovahallamis, mat erenoa- 

mážit čatnasit kruvdnaárvvu boahtteáigásaš 

ovdáneapmái. Sivas go davvinorgga eko- 

nomiijas rievtti mielde lea eanet eksporta, de 

lea valuhttaárvu hui dehálaš, erenoamážit 

eksportaealáhusaide ja mátkeealáhussii. 

Nannosat kruvdna lea danne negatiivvalaš 

riikaoasi ekonomiija ovdáneapmái.

Eanet protekšunisma ja unnit máilmmi- 

gávppašeapmi ii ge leat positiivvalaš davvi-

norgga ekonomiijii. Olu sajiid ja ealáhusaid 

mielas lea váttis háhkat kvalifiserejuvvon 

bargiid. Garra bargomárkan sáhttá danne 

šaddat hástalussan Davvi-Norgga ovdá- 

neapmái. Seamma gusto infrastruktuvrii mii 

ii leat doarvái beaktil. Oppalaččat dattetge 

árvvoštallojuvvojit makroekonomalaš vejo-

lašvuođat veahá buorebun Davvi-Norgii go 

muđui riikkas. 

Okta SeastinBáŋku 1 Davvi-Norgga rol-

lain lea fuolahit ahte buorit prošeavttat 

ožžot rivttes ruhtadeami. Konsearna hálii-

da maiddái geavahit iežas gelbbolašvuođa 

veahkehit riikaoasi čađahit doaibmabijuid ja 

investeremiid mat nannejit árvoháhkama. 

NHO ja LO Agenda Nord-Norge-ovttas-

bargu ja Davvi-Norgga Konjunktuvrabaro-

mehter leat dehálaš veahkit dán oktavuođas.

Loahpaheapmi 
Vaikko riikkaidgaskasaččat lea stuorra eah- 

pesihkkarvuohta, de árvvoštallá báŋku  

davvinorgga ekonomiija ovdánanvejo-

lašvuođaid oalle buorren. Davvi-Norgga 

konjunktuvrabaromehtera einnostusat čáje-

hit 3 %-saš ekonomiijalassáneami 2017:s. 

Eksporta ja mátkeealáhus leat dehálaččat 

riikaoassái, ja danne hástaluvvojit Davvi-

Norgga gilvonávccat nannosat kruvnnain. 

Máilmmigovva gos lea unnánat gávpeok-

tavuođat ja eanet protekšunisma sáhttá 

maiddái leat negatiivvalaš riikaoassái.

2016 čavčča álggahuvvui “Okta konsearna 

– okta kunddarvásáhus”-prošeakta. Dán 

prošeavtta fokus lea fuolahit ahte Seastin-

Báŋku 1 Davvi-Norgga konsearna guovdi-

lastá kundara. Kunddar galgá álo oažžut 

buoremus fálaldaga ja buoremus oktagas-

laš heivehuvvon ráđđeaddima, beroškeahttá 

man oktavuođagaskaoami kunddar vállješ 

konsearnas. Buriid, álkes, digitála čovdosiid, 

fysalaš leahkima, buoremus ráđđeaddiid ja 

kultuvrra bokte mii vuoruha kunddardárb-

bu, galgá SeastinBáŋku 1 Davvi-Norga fál-

lat davvinorgga kunddarvásáhusa mii lea  

riikkaidgaskasaš buoremus dásis.

Jahkerehketdoallu lea ovddiduvvon dain- 

na eavttuin ahte doaibma joatkašuvvá. Kon-

searna guhkesáigásaš strategalaš plána ja 

boađuseinnostusat čuovvovaš jagiin leat 

vuođđun dasa.

Konsearnas lea dearvvas ekonomalaš ja 

ruđalaš dilálašvuohta. SeastinBáŋku 1 Davvi-

Norga galgá leat aktiivvalaš oasálaš riikaoa- 

si ovdánahttimis maiddái čuovvovaš jagiin,  

ja lea bures ráhkkanan ain nannet iežas 

njunušsajádaga Davvi-Norggas.

Nu go čilgehusa álggus namuhuvvui, de 

lea konsearna dahkan stuorra strategalaš 

bargguid maŋimuš jagiid sihkkarastit boaht- 

teáigásaš gánnáheami nugo konsearna 

gánnáheamemihttomearri lea. Doaibma-

bijuin leat leamaš buorit váikkuhusat, ja kon-

searna 2016 boađus adno buorren. Bargu 

ain ovdánahttit báŋkku joatkašuvvá.

Stivra giitá konsearna buot bargiid árjjalaš 

barggus vássán jagis. Dát lea maiddái de-

hálaš oassi SeastinBáŋku 1 Davvi-Norgga 

ovdánahttimis. Stivra giitá maiddái kon- 

searna kundariid ja gávpeoktavuođaid  

2016 ovttasbarggus.

Romsa, njukčamánu 1.b. 2017
SeastinBáŋku 1 Davvi-Norgga váldostivra

Karl Eirik Schjøtt-Pedersen
(jođiheaddji)

Kjersti Terese Stormo

Sonja Djønne

Hans-Tore Bjerkaas
(nubbinjođiheaddji)

Greger Mannsverk

Vivi-Ann Pedersen
(bargiidáirras)

Ingvild Myhre

Bengt Olsen

Jan-Frode Janson
(konsearnahoavda)

